
سرکرښې
راځئ، د بېځایه شویو افغانانو لاسنیوی وکړو!

له هغې وروسته چې د افغانستان په بېلابېلو سیمو په تېره بیا شمال کې طالبانو یو شمېر سیمې ونیولې په زرګونه کورنۍ 

د خوندیتوب په موخه کابل ته راکډه شوې دي. دغه بې ځایه شوې کورنۍ د کابل په پارکونو، لارو او کوڅو کې تر شنه 

آسمان لاندې په ډېر ناوړه وضعیت کې شپې ورځې تېروي. ډېری کورنۍ چې د کابل په پارکونو او نیمه کاره ودانیو کې 

ژوند کوي پرسرپناه سربېره خوراکي او نور د اړتیا وړ توکو ته اړ دي. 

په دې لړ کې د ولسمشر لومړي مرستیال امرالله صالح ویلي چې له جګړو بېځایه شوي به په جوماتونو کې ځای پرځای 

شي او د حج او اوقافو وزارت ته یې حکم کړی چې د جوماتونو دروازې د بېځایه شویو کورنیو پرمخ پرانیستل شي.

د پېښو په وړاندې د چمتووالي په چارو کې د دولت وزارت هم ویلي، له تېرو دوو میاشتو راهیسې ۱۷ زره کورنیو له 

بېلابېلو ولایتونو په ځانګړې توګه له شمال ختیځو ولایتونو کابل ته پناه راوړې او دولت په پام کې لري، لس زره کورنیو 

ته په کابل کې کمپ جوړ کړي.

په دغو کورنیو کې ډېری د کندز، تخار، مزارشریف، بغلان او سمنګان ولایتونو اوسېدونکي دي چې د جګړو او تاوتریخوالي 

له امله یې خپل کورونه او شتمنۍ پرې اېښې دي. همداراز هلمند، کندهار او فاریاب ولایتونه تر ټولو زیات بېځایه شوي 

لري. له هېواده د بهرنیو ځواکونو له وتلو سره هممهاله طالبانو د هېواد په بېلابېلو سیمو کې خپلو بریدونو ته زور ورکړی. 

طالبانو تراوسه څه د پاسه دوه سوه ولسوالۍ او د کابو اتو ولایتونو مرکزونه نیولي دي او پر نورو ښارونو یې د بریدونو 

ګواښ کړی دی. په جولای میاشت کې ملګروملتونو سازمان وویل چې د بهرنیو ځواکونو د وتلو له اعلان وروسته ۲۷۰ 

زره تنه په افغانستان کې له خپلو سیمو بې ځایه شوي دي. 

د بشري حقونو خپلواک کمېسیون په هېواد کې د جګړی له لوریو غوښتي، چې د اوربند په کولو سره د بې ځایه کېدو 

او  لوري د جګړې  له  تېرو شپږو میاشتو کې د طالبانو  په  له مخې،  ارزونې  د  پایته ورسوي. د دغه کمېسیون  ستونزه 

تاوتریخوالي د زیاتوالي له کبله، ۶۲ زره او ۴۸۰ کورنۍ بېځایه شوې دي.

نو دا د ټولو افغانانو مسوولیت دی چې له خپلو بېځایه شویو خویندو او وروڼو سره تر خپله وسه مرسته وکړي، ځکه هغه 

متل دی لاس چې مات شي غاړې ته لوېږي. راځئ له دغو کورنیو سره د مرستې لپاره خپل اسلامي او انساني مسوولیت 

ادا کړو. ددې ترڅنګ ټول افغانان باید په یوه خوله او یوه آواز د جګړې له دواړو لوریو په تېره بیا طالبانو وغواړي چې نور 

نو د جګړې پر ځای د خبرو او روغې جوړې لاره غوره کړي او له دې لارې روان ناورین ته د پای ټکی کېږدي؛ ځکه که 

دواړه لوري پر جګړې او له پوځي لارې د یو بل د ماتولو هڅې وکړي یو ځل بیا به مو هېواد وران او په زرګونه بې ګناه 

وګړي به قرباني شي. افغان ولس تمه لري چې دواړه خواوې له زغمه کار واخلي، یو بل ومني، په یوه ټغر سره راټول او 

په ګډه د هېواد د آبادۍ، سوکالۍ او پرمختګ لپاره مټې ونغاړي.

د قطـر پـه پلازمینـي دوحـه کـې د امریـکا، چیـن، روسـیې او پاکسـتان د 

اسـتازو لـه خـوا جوړه شـوې وه چـې د افغان حکومـت او طالبانو اسـتازي 

هـم پکـې ګـډون درولـود. د ترویـکا پلس په نـوم دغه درې ورځنۍ ناسـته 

د زمـري پـه ۲۱مـه نېټـه پای ته ورسـېده.  

د رویټـرز د رپـوټ لـه مخـې، په دغه غونـډه کې د چین، امریـکا، بریتانیا، 

پاکسـتان، ازبکسـتان، ملګروملتونو او اروپایي ټولنې اسـتازو ګډون کړی 

و. د غونـډې ګـډون والـو هوکـړه کـړې چـې پـه افغانسـتان کې د شـخړې 

حـل پـه مذاکراتـو کـې دی او بایـد د افغانسـتان خپلواکـۍ او ځمکنـۍ 

بشـپړتیا ته درناوی وشـي.

لـه بلـې خوا، د افغانسـتان لپاره د چین ځانګړي اسـتازي یوشـیایو یونګ 

چـې پـه دې غونـډه کـې یې ګـډون کړی و ویلـي چې د چیـن حکومت د 

افغـان سـولې په بهیـر کې ګټـور رول لوبوي.

د افغانسـتان د بهرنیو چارو د وزارت مرسـتیال ویاند حامد تهذیب رسـنیو 

تـه پـه اسـتولي پیغـام کـې ویلـي چـې د افغـان دولـت اسـتازوغونډې تـه 

خپلـې غوښـتنې وړانـدې کړې. 

هغـه زیاتـه کـړه: »د افغـان دولـت مرکچـي پـلاوي د ملـي روغـې جـوړې 

د عالـي شـورا د رییـس عبداللـه عبداللـه پـه مشـرۍ د افغانانو غوښـتنې 

مطـرح کـړې؛ په دغو غوښـتنو کې پر ښـارونو د طالبانـو د بریدونو زرترزره 

درېـدل، د سـولې د جـدي او رغنـده مذاکراتـو پیلېدل او د سیاسـي حل 

لارې لټـول، لـه مهمـو وړاندیزونـو څخه دي.« 

پـه تېـره یـوه میاشـت کـې دا قطر تـه د افغانسـتان د ملي روغـې جوړې د 

عالـي شـورا د رییـس دوهم ځل سـفر دی.  

عبداللـه عبداللـه د زمري د شـملې نېټې په ناسـته کـې څرګنده کړه چې 

طالبانـو پـه وروسـتیو میاشـتو کـې د سـولې پـه خبـرو کې جدیـت نه دی 

ښـودلی او لـه همـدې املـه په دغو مذاکراتـو کې پرمختګ نه دی شـوی. 

بـل لـوري تـه، پـه قطـر کـې د طالبانـو د سیاسـي دفتـر ویانـد محمـد 

نعیـم حکومـت تـورن کـړی چـې سـوله نـه کـوي. هغـه پـر افغـان دولـت 

تـور لګولـی چـې خبـرو تـه ژمـن نـه دی او مذاکراتـو تـه لېوالتیـا نـه لري. 

خـو افغـان تل لـه خپله اړخـه د مذاکراتـو لپـاره د چمتووالي خبـره کوي. 

همـداراز افغـان دولـت پاکسـتان تورنـوي چـې د طالبانـو ملاتـړ کـوي او 

دغـه هېـواد د سـولې پـه برخـه کـې صادقانـه همـکاري نـه کـوي. 

پـه دې لـړ کـې د پاکسـتان د بهرنیـو چـارو وزیـر شـاه محمـود قریشـي 

د زمـري پـه شـلمه نېټـه پـه خبـري ناسـته کـې ویلـي، سـره لـه دې چـې 

طالبانـو پـه افغانسـتان کـې پراخې سـیمې لاندې کـړې خو هېـواد یې د 

افغـان سـولې لپـاره خپلـو هڅـو تـه ادامـه ورکوي.

طالبانـو پـه تېـرو څـو ورځـو کـې یـو شـمېر ولایتونـه نیولـي او پـر ځینـو 

ولایتونـو یـې بریدونـه زیـات کـړي دي. 

د  طالبـان  د  کـې  هېـواد  پـه  )پنټاګـون(  وزارت  دفـاع  امریـګا  د 

وروسـتیو بریدونـو پـه غبرګون کـې ویلي چې د افغانسـتان وضعیت 

د هېـواد د پوځـي او ملکـي مشـرانو پـه مدیریـت پـورې اړه لـري. د 

پنټاګـون ویانـد جـان اف کربي چـې، د زمري په اتلسـمه نېټه یې د 

افغانسـتان د وضعیـت پـه اړه خبري ناسـتې ته خبـرې کولې وویل: 

طالبانـو پـه تېـرو څـو ورځـو کې لږترلـږه د پینځـو ولایتونـو مرکزونه 

ونیـول او د نـورو ولایتونـو مرکزونـه هـم تـر ګواښ لانـدې دي. 

د  اسـټین،  لویـډ  وزیـر،  دفـاع  امریـکا  د  چـې  کـړې  زیاتـه  کربـي 

افغانسـتان د وضعیت په اړه د نورو هېوادونو اندېښـنې درک کوي، 

خـو نومـوړی بـاوري دی چـې افغـان ځواکونـه لـه خپـل هېـواده د 

دفـاع ځـواک او د جګـړې پـه ډګر کـې د بدلون راوسـتو لپـاره لازم 

لري. ظرفیـت 

د امریـکا د دفـاع وزارت ویانـد وایي چې د امریکا دفـاع وزیر ټینګار 

کـړی چـی مـوږ د امـکان پـه صـورت کـې لـه افغـان ځواکونـو ملاتړ 

کـوو، خـو دا ملاتـړ بـه تل شـونی نه وي.

همدارنګـه کربـي دا هـم په ډاګـه کړه، چـې د امریکا دفـاع وزارت، 

د جـو بایـډن د امـر پـه عملـي کولو سـره لـه افغانسـتان څخـه د یاد 

هېـواد د سـرتیرو پـر ایسـتلو متمرکز دي، خـو نومـوړي اضافه کړه، 

چـې امریـکا د خپلـو سـرتېرو له ایسـتلو وروسـته، هم له افغانسـتان 

سـره خپلـو دوه اړخیـزو اړیکو تـه دوام ورکوي .

جـان اف کربـي ډاګیـزه کـړه پایلـه چې هـر څه وي ویلای شـو چې 

دا چـاره د سیاسـي او پوځـي مشـرانو پـه مدیریـت او وړتیـا پـورې 

اړه لـري. 

نومـوړي ویلـي چـې افغانسـتان لـه ۳۰۰ زرو زیـات پـوځ لـري او 

دا ځواکونـه هغـه امکانـات لـري چـې طالبـان یـې نـه لـري. کربـي 

ټینـګار کـړی چـی اوس باید د افغـان دولت او پوځ له دغـو امکاناتو 

د طالبانـو پـه وړانـدې ګټـه پورتـه کـړي. 

د امریـکا دفـاع وزارت پـه داسـې حال کـې د افغانسـتان وضعیت د 

هېـواد د پوځـي او سیاسـي مشـرانو پـه مدیریـت پورې تړلـی بولي، 

چـې جګـړې د هېـواد په بېلابېلـو برخو کـې زور اخسـیتی، طالبانو 

د څـو ولایتونـو مرکزونه هـم نیولي دي.

 د ۸صبح پښتو مجله

 ۸صبح پښتو مجله 

 محمد الله وردګ

په دوحه کې د ترویکا غونډه؛ 
کابل یې د پایلو په تمه دی

پنټاګون: د افغانستان 
وضعیت د هېواد په پوځي او 
ملکي مشرانو پورې اړه لري

عبدالله:

نړۍ دې په افغانستان کې د انساني
ناورین په وړاندې بې پامي نه کوي

د ملـي روغـې جـوړې د عالي شـورا رییس عبداللـه عبدالله په دوحه 

بریتانیـا،  امریـکا،  ټولنـې،  اروپايـي  سـازمان،  ملګروملتونـو  د  کـې 

روسـیې، چیـن، پاکسـتان، ازبکسـتان او قطـر د اسـتازو پـه ګـډون 

ناسـته کـې لـه نړیوالـې ټولنـې وغوښـتل چـې پـه افغانسـتان کـې 

د بـې مخینـې انسـاني ناوریـن پـه وړانـدې بـې پامـي ونـه کـړي او 

طالبانـو تـه د سـولې پـه هکلـه روښـانه پیغـام ورکـړي.

د ملـي روغـې جـوړې د عالـي شـورا رییس وایـي چې روانـې جګړې 

بـې مخینـې بشـري ناوریـن رامنځتـه کـړی او پـه سـلګونه زره تنـه د 

جګـړو لـه املـه بـې ځایـه شـوي او زرګونـه نـور مـړه او ټپیـان شـوي 

دي.

دغـه ناسـته د زمـري په نولسـمه نېټه د قطـر په پلازمینـي دوحه کې 

ترسـره شـوه. ښـاغلي عبداللـه پـه دغـه غونـډه کـې د دوحـې تېـرې 

ناسـتې تـه پـه اشـارې سـره ویلـي: »څـو ورځـې مخکـې مـو دلتـه په 

دوحـه کـې د طالبانـو لـه اسـتازو سـره ۴۷ سـاعته بحـث او خبـرې 

وکـړې او د مذاکراتـو بهیـر پـر چټکتیـا او د منځګـړي د غـوره کولـو 

لپـاره مـو د قضیـې پـر سیاسـي اواري هوکـړه وکـړه؛ خـو طالبانـو لـه 

خپلـو دغـو ژمنـو سـرغړونه وکـړه او جګـړه او تاتریخوالی یـې زیات او 

پـر ښـارونو یـې بریدونـه پیـل کړل.«

د ملـي روغـې جـوړې د عالي شـورا د رییس په وینا، لـه طالبانو 

سـره د خبـرو پـه پایلـه کې پر اساسـي مسـایلو بحـث او ټینګار 

ټـول  او  جامـع  او  حـل  سیاسـي  موضـوع  اساسـي  چـې  وشـو 

ګډونـه سـولې تـه رسـېدل وي، خـو طالبان پر اساسـي مسـایلو 

بحـث تـه چمتـو نه شـول.

عبداللـه عبداللـه وویـل چـې د طالبانـو لـوري پـر بـاور جوړونـې او د 

خپلـو بندیانـو پـر خوشـي کولـو ټینـګار درلـود، په داسـې حـال کې 

چـې لـه دې مخکـې ددغـې ډلـې د بندیانـو خوشـي کولـو د سـولې 

لـه بهیـر او د جګـړې او تاوتریخوالـي لـه پای ته رسـولو سـره مرسـته 

نـه ده کړې.

هغـه زیاتـه کـړه: »د القاعـدې او د جیـش محمـد او لشـکر طیبـه 

پـه ګـډون پـه زرګونـه ترهګـر افغانسـتان تـه راغلـي او زمـوږ د خلکـو 

جنګېـږي.« پرخـلاف 

عبداللـه جوتـه کـړه چـې دوحـې ته له سـفره مخکـې یې د هېـواد له 

سیاسـي او د ګوندونـو لـه مشـرانو سـره کتلـي دي، ټـول سـولې تـه 

لومړیتـوب ورکـوي او د خبـرو لـه لارې د کړکېچ د اواري غوښـتونکي 

دي.

هغـه زیاتـه کـړه: »مـوږ چمتـو یـوو روان کړکېـچ تـه د پـای ټکـی 

کېـږدو، خـو د روان وضعیـت دوام او د سـولې پـه بهیر کې ځنډ 

 د ۸صبح پښتو مجله

نـور زمـوږ د خلکـو لپـاره د منلـو وړ نـه دی او ددغو بـې اغېزو او 

یـو اړخیـزو هڅـو د دوام پـه هکلـه جـدي پوښـتنې لري.«

د ملـي روغـې جـوړې د عالـي شـورا رییـس خبـرداری ورکـړ چـې د 

کړکېـچ د پراختیـا او زیاتوالـي خطـر شـته، خـو د هغـو هېوادونـو پـه 

ګـډون چـې دلتـه یـې اسـتازي برخـه لـري هېـڅ یـو هېـواد بـه پـه 

افغانسـتان کـې لـه روان کړکېچـه ګټـه پورتـه نه کـړي. هغه پوښـتنه 

وکـړه: »آیـا ددې وخـت نه دی رارسـېدلی چـې نړیواله ټولنـه طالبانو 

تـه د سـولې پـه هکلـه روښـانه او جـوت پیغـام ورکـړي؟« 

عبداللـه عبداللـه د خپلـو خبرو په یوه برخه کې له طالبانو وغوښـتل 

چـې د مسـایلو د سیاسـي حـل لپـاره دې خپله طرحـه وړاندې کړي 

او پـه مذاکراتـو کـې دې د منځګـړي ګـډون ومنـي، بایـد پـوه شـي 

چـې روان کړکېـچ پوځـي حـل لاره نـه لري. هغـه هیله څرګنـده کړه 

چـې د مذاکراتـو پـه بـل پړاو کـې ښـې لاس ته راوړنـې ولري.

د ملـي روغـې جـوړې د عالـي شـورا د اعـلان لـه مخـې، د دوحـې 

ناسـتې ګـډون والـو د افغانسـتان د وضعیـت خرابېـدو او جګـړې د 

پراختیـا پـه اړه اندېښـنه څرګنـده کـړه. دوی د جګـړې د زرتـرزره 

بندېـدو غوښـتنه وکـړه او د سـولې د هڅـو لـه چټکتیـا یـې خپـل 

ملاتـړ اعـلان کړ. دوی همـداراز د سـولې مذاکراتو د بیـا پيلېدو، 

د تاوتریخوالـي د پـای تـه رسـولو، د ټـول ګډونـه حکومـت د 

جوړېـدو او سیاسـي حـل لارې تـه د رسـېدو غوښـتنه وکـړه؛ 

ځکـه د هغـوی پـه وینـا، جګـړه د حـل لاره نـه ده. دغـو اسـتازو 

ټینـګار کـړی، دوی چمتـو دي له سـولې وروسـته د افغانسـتان 

پـه بیارغونـه کـې ونـډه واخلـي.

لـه بلـې خـوا، پـه دې وروسـتیو کـې طالبانـو پر ښـارونو هـم بریدونه 

پيـل کـړي او پـه یـوه اونـۍ کـې يـې د څـو ولایتونـو مرکزونـه ونیول. 

ولایتونـو  شـمېر  یـو  د  کـې  وروسـتیو  دې  پـه  طالبانـو  ډلـې  دغـې 

مرکزونـه نیولـي دي.  

د طالبانـو لـه خـوا د ولایتونـو د مرکزونـو نیـول ددې لامل شـول چې 

پنټاګـون هـم غبرګـون وښـيي. د امریـکا د دفـاع وزارت ویانـد جـان 

اف کربـي ویلـي چـې طالبانـو د پینځو ولایتونـو مرکزونـه نیولي او د 

نـورو ولایتونـو مرکزونـه هـم له ګـواښ سـره مخامخ دي. 

پـه دې لـړ کـې، د افغـان دولـت د مرکچـي پـلاوي مشـر محمـد 

او  معصـوم سـتانکزی، پـر ښـارونو د طالبانـو بریدونـه د ژمنـو 

پـه  بریدونـه  دا  چـې  وايـي  او  بولـي  پرخـلاف  اصولـو  نړیوالـو 

افغانسـتان کـې د بشـري ناوریـن د رامنځتـه کېـدو لامل شـوي 

دي. د هغـه پـه وینـا، د طالبانـو لـه خـوا د بریدونـو زیاتوالـي د بـې 

بـاورۍ فضـا زیاتـه کـړې ده. هغه له دې ډلې وغوښـتل که د سـولې 

د ټینګښـت لپـاره چمتـو دي، ولـې د هېـواد د راتلونکـي لپـاره خپله 

طرحـه نـه وړانـدې کـوي.

نومـوړي لـه نړیوالـې ټولنـې وغوښـتل چـې د لاسـوهنې د مخنیـوي 

لپـاره چـې د جګـړې د پراختیا، وژنـو او ورانۍ لامل کېـږي ګډ دریځ 

غـوره کړي.

د مالوماتـو لـه مخـې، د جـولای میاشـتې پـه دوهمـه نیمايـي کـې 

د هېـواد پـه بېلابېلـو سـیمو کـې د جګـړو لـه املـه درې زره او ۶۵۸ 

ملکـي وګـړي، پوځيان او طالبان وژل شـوي دي. همداراز د طالبانو 

د بریدونـو پـه زیاتوالـي سـره پـه زرګونـه کورنـۍ لـه خپلـو سـیمو بې 

ځایه شـوې دي. 

د پېښـو پـه وړانـدې د چمتووالـي پـه چـارو کـې د دولـت وزارت ویلـي، 

لـه تېـرو دوو میاشـتو راهیسـې ۱۷ زره کورنیـو لـه بېلابېلـو ولایتونـو پـه 

ځانګـړې توګـه لـه شـمال ختیځـو ولایتونـو کابـل تـه پنـاه راوړې او دولت 

پـه پـام کـې لـري، لـس زره کورنیـو تـه پـه کابـل کـې کمـپ جـوړ کـړي. 

پېښـو تـه د رسـېدو پـه چـارو کـې د دولت وزیـر غـلام بهاوالدیـن جیلاني 

د زمـري پـه نوولسـمه پـه خبري ناسـته کـې وویل، ښـايي د بېځایه شـویو 

شـمېر تـر دې زیـات وي او لـه تخـار او کنـدوز ولایتونـو د بېځایـه شـویو 

کورنیـو کاروانونـو لـه رسـېدو سـره بـه دغـه شـمېرې ۳۰ زرو تـه ورسـېږي.

جیلانـي وویـل، دغـو کورنیـو ته خوراکي توکي وېشـل شـوي دي او دولت 

پـه پـام کـې لـري، تر یـوې اونې پـه موقـت ډول د کابل پـه بېلابېلـو برخو 

لکـه بګرامیـو او باریـک آب کـې کمپونـه جـوړ کـړي. د جیلاني پـه خبره، 

اوسـمهال پـه هېـواد کـې زیـات شـمېر کورنـۍ بېځایـه شـوېدي، چـې 

خوراکـي او نـورو اړتیـا وړ توکـو تـه اړتیـا لـري. د جیلانـي پـه خبـره، پـه 

شـمال ختیځـو ولایتونـو کـې د بېځایـه شـویو شـمېر زیـات شـوی او پـه 

خیرخانـې کوتـل او نـوي ښـار کـې ځای پـر ځای شـوي دي. نومـوړي له 

نړیوالـو ادارو وغوښـتل، چـې په افغانسـتان کـې د جګړې له املـه بېځایه 

شـویو سـره مرسـته وکړي. جیلانـي زیاته کړه، بېځایه شـویو تـه د پاملرنې 

پـه موخـه، پېښـو تـه د رسـېدو پـه چـارو کـې د دولـت وزارت، د کډوالـو او 

راسـتنېدونکو چـارو وزارت او د کابـل ولایـت یـوه ګـډه کمیټـه جـوړه کړې 

ده او تمـه ده، چـې دغـو بېځایـه شـویو تـه د سـرپناه پـه موخـه لـه عامـه 

تاسیسـاتو څخـه هم کار واخیسـتل شـي.

د پېښـو پـه وړانـدې د چمتووالـي په چارو کـې د دولـت وزارت د معلوماتو 

لـه مخـې، پـه بېلابېلـو ولایتونـو کـې پـه تېـرو دوو میاشـتو کـې ۶۰ زره 

کورنـۍ بېځایـه شـوې دي، چـې لـه ډلـې یـې ۵۳ زره کورنیـو تـه نقـدي، 

اړتیـاوړ توکـو مرسـتې شـوې دي. غـلام بهاوالدیـن  نـورو  او د  خوراکـي 

جیلانـي وویـل، هلمنـد، کندهـار او فاریـاب ولایتونه تر ټولو زیـات بېځایه 

شـوي لـري. همدارنګـه د پېښـو پـه وړانـدې د چمتووالـي په چـارو کې د 

دولـت وزیـر ، د نړیوالـو بنسـټونو له کړنـو چې د طبیعي پېښـو او جګړو له 

املـه یـې لـه بېځایه شـويو سـره مرسـته کـړې مننه وکـړه. نومـوړي له دغو 

بنسـټونو غوښـتي، چـې پـه کابـل او نـورو ولایتونو کـې دې خپلې بشـري 

مرسـتې لـه دغـه وزارت سـره پـه همغـږۍ وکړي.

جیلانـي لـه ملګروملتونـو غوښـتنه وکـړه، چـې د جګـړې د پای ته رسـېدو 

پـه موخـه دې پـر طالبانو فشـار راوړي.

 د ۸صبح پښتو مجله

جګـړه او بې کوري؛ دولت پـه کابل 
کې لس زره کورنیو ته کمپ جوړوي

امریکایان لاړل
خـو ولس شـته

د امریکایـي ځواکونـو لـه وتلـو سـره هممهالـه طالبانو په بیـړه د دولت 

تـر ولکـې سـیمې لانـدې کـړې. طالبانـو ۲۰۰ ولسـوالۍ ونیولـې. لـه 

ډېـرو ولسـوالیو دولتـي ځواکونو شـاتګ وکړ. د ولسـوالیو تر پرله پسـې 

سـقوط وروسـته، طالبانـو ویلـي، چې په څـو اونیو کې ټول افغانسـتان 

نیولـی شـي. اوسـمهال دغه ډلـه په پینځو لویو او سـتراتیژیکو ښـارونو 

پـه جګـړه کـې  او ولسـي پاڅونوالـو سـره  امنیتـي ځواکونـو  لـه  کـې 

ده. امنیتـي ځواکونـه لـه طالـب جنګیالیـو  سـره پـه تالقـان، هـرات، 

کندهـار، هلمنـد او شـبرغان ښـارونو کـې پـه مخامـخ جګـړه بوخـت 

دي. پـه کندهـار کـې سـرچینو ویلـي، طالبانـو پـه تېـره یـوه میاشـت 

کـې ۹۰۰ کندهاریـان وژلـي دي. د وروسـتیو اونیـو جګړو لـه کبله، په 

تخـار او نـورو ولایتونـو کـې ګڼې ودانـۍ ویجاړ شـوې دي. د جګړې له 

املـه هـره ورځ، خلـک مـړه او ټپی کېـږي. د ملي دفـاع وزارت په خبره، 

پـه هرو څلرویشـتو سـاعتونو کې له ۳۰۰ تـر ۴۰۰ طالبان وژل کېږي.

د امریکایـي ځواکونـو لـه وتلـو وروسـته طالبانـو انګېرله، چـې دولت به 

وپرځېـږي او پر افغانسـتان به بیا واکمن شـي. اوسـمهال پـه ټولو لویو 

ښـارونو کـې ولـس د امنیتـي ځواکونو تـر څنګ د دې ډلـې په وړاندې 

جنګېـږي. لـه هراتـه د اسـماعیل خـان پـه مشـرۍ د »اللـه اکبـر« نعرو 

غورځنـګ، طالبـان حیـران کـړل. طالبانـو پـر هـرات د لوی بریـد تابیا 

کـړې وه؛ خـو د هـرات ښـځو او سـړیو  د ۵۷ کال د پاڅـون پـه څېـر، 

وسـلې واخیسـتې او  د »اللـه اکبـر« نعرې یـې وکړې.

د افغانانـو لـه لـوري د اللـه اکبـر نعـرې د انګلیـس او شـوروي پرخلاف 

ورکـړل شـوې او اوس دا دي د طالبانـو پـه وړانـدې ورکـړل شـوې. د 

اللـه اکبـر نـارې د نفـرت وروسـتی حـد ښـيي او همدارنګـه د طالبانـو 

نظـام د بیـا راتـګ لـه ډاره ورکړل شـوې دي. خلکو د اللـه اکبر نعرو په 

ورکولـو د طالبانـو پـه وړانـدې عمومي مخالفت ښـکاره کـړ. همدارنګه 

دې ډلـې د اللـه اکبـر نعـرې په ویلو سـره پر ښـارونو، امنیتـي ځواکونو 

او بهرنیـو ځواکونـو بریدونـه کـول. اوس خلکـو، طالبانـو تـه جوته کړه، 

چـې دا کلمـه د وژنـې، وینـې تویولـو او د افغانانـو د ټکونـې نـه ده. 

د طالبانـو پرخـلاف د تکبیـر نعـرې د یووالـي لامـل شـوې. دغـه ډلـه 

ییـز خوځښـت امنیتـي ځواکونـو تـه هـم روحیـه ورکـړه او د طالبانـو په 

وړانـدې یـې د هغـوی جګـړې ته انسـاني رسـالت وباښـه.

د هېـواد پـه ښـارونو کې د طالبانو پرخلاف ولسـي خوځښـت له هغوی 

سـره د مخالفـت پـه مانـا دی. د امریکايـي ځواکونـو لـه راتګ وروسـته 

دا لومـړی ځـل دی، چـې خلک، سیاسـي مشـران او دولت پـه متحده 

توګـه د اللـه اکبـر نعـرې پـه ورکولو د طالبانـو پر وړانـدې درېږي.

طالبـان کولـی شـي ولسـوالۍ سـقوط کـړي او ښـايي ځینـې ښـارونه 

هـم ونیسـي؛ خـو د ولسـوالیو او ښـارونو سـقوط د دې ډلـې د بریـا پـه 

مانـا نـه دی. طالبان ښـايي د وېـرې د خپرولو له لارې، ځينې سـیمي 

ونیسـي؛ خـو د هغـوی روایـت، یـو مـات شـوی روایـت دی. د طالبانـو 

روایـت د افغانسـتان لپاره مناسـب نـه دی او خلک یې نـه مني. د دې 

ډلـې روایـت، د منلـو نـه دی. همـدا اوس، د طالبانـو تـر واک لانـدې 

سـیمې لـه هـر ډول خدماتـو بې برخـې دي.

ولـس پـر سـیمو د طالبانـو د مدیریـت ناتوانـي او تـر دې مهمـه د دې 

ډلـې لـه خـوا انسـان تـه بـې پروايـي، پـه سـترګو وینـي. دې وضعیـت 

تـه پـه کتـو، ولـس د طالبانـو پر وړاندې د شـعار پـه ورکولـو پاڅېدل او 

یـو موټـی شـول، چـې لـه خپلو سـیمو دفـاع وکـړي. خلکو په وروسـتیو 

ورځـو کـې دغې ډلې ته وښـودله، چـې که امریکایان تللي، دوی شـته 

او لـه خپـل هېـواده دفـاع کوي.

 لیکنه: حبیب حمید زاده

 ژباړه: وحید الله هوتک

افغانستان، د ملګروملتونو 
د بشري حقونو شورا

د ځانګړي پلاوي د رالېږلو 
غوښتنه وکړه

ولسمشر ته د مارشال 
دوستم وړاندیز:  دولت 

دې نظامي وضعیت 
اعلان کړي

د هېـواد د بهرنیـو چـارو وزیـر پـه افغانسـتان کـې لـه بشـري حقونـو د 

سـرغړونې او د طالبانـو کړنـو د څېړلـو لپـاره د ملکروملتونـو د ځانګړي 

پـلاوي د راتلـو غوښـتنه وکړه. 

محمـد حنیـف اتمـر، د زمـري په ۱۵مـه نېټـه، د ملکروملتونو د بشـري 

حقونـو شـورا لـه عالـي کمېشـنرې سـره پـه ویډیویي پـه خبرو کـې، له 

بشـري حقونـو د سـرغړونې او پـر لویـو ښـارونو د طالبانـو د بریدونـو د 

زیاتوالـي لـه املـه د بشـري ناوریـن پـه اړه خبـرې وکړې. 

د بهرنیـو چـارو وزارت ویانـد ګـران هېواد وایي چې حنیـف اتمر په دغو 

خبـرو کـې د طالبانـو لـه لوري د بشـري حقونـو د سـرغړونو د څېړلو په 

موخـه د ملګروملتونـو د یـوه ځانکري پلاوي د رالېږلو غوښـتنه وکړه. 

د نومـوړي پـه وینـا محمدحنیـف اتمـر د ملکروملتونـو د بشـري حقونو 

شـورا لـه لـوړې کمېشـنرې، میشـل باشـلیټ، غوښـتي پـه افغانسـتان 

کـې د طالبانـو د بشـري ضـد کړنـو پـه اړه دې د ملکروملتونو د بشـري 

حقونـو شـورا پـه یـوه ځانګړې ناسـته کـې خبرې وشـي. 

هېـواد زیاتـه کـړې، پـه دې ناسـته کـې له بشـري حقونو د سـرغړونو او 

جنایتونـو او ددغـو کړنـو د څارنـې پـه اړه مفصلې خبرې وشـوې.

لـه  ویلـي چـې  پـه خپرولـو سـره  ټوېـټ  یـوه  د  اتمـر  محمـد حنیـف 

میشـل باشـلیټ سـره پـه خبـرو کـې یـې لـه نومـوړې غوښـتي، چـې 

د ملګروملتونـو د امنیـت شـورا پـه ناسـته کـې پـه افغانسـتان کـې د 

اړه بحـث وشـي.  پـه  ناوریـن  انسـاني 

اتمـر د ملګروملتونـو د بشـري حقونـو شـورا لـه کمېشـنرې غوښـتنه 

کـړې، چـې پـه افغانسـتان کـې د انسـاني وضعیـت د څېړلـو لپـاره یـو 

حقیقـت موندونکـی پـلاوی راولېـږي.

لـه بلـی خـوا، د بهرنیـو چـارو وزارت ویانـد ویلـي چـې دواړو خـواوو د 

طالبانـو د بریدونـو د څارنـې، غندنـې او درولـو او همدارنګـه د دغـو 

بریدونـو لـه کبلـه د بشـري ناوریـن د دوام د مخنیـوي پـه موخـه، د 

بشـري حقونـو د نړیوالـو بنسـټونو پـر هڅـو ټینـګار وکـړ.

د هېـواد د بهرنیـو چـارو وزیـر پـه افغانسـتان کـې لـه بشـري حقونـو د 

سـرغړونې او د طالبانـو کړنـو د څېړلـو لپـاره د ملکروملتونـو د ځانګـړي 

پـلاوي د راتلـو غوښـتنه وکـړه. محمـد حنیـف اتمـر، د زمـري پـه ۱۵مـه 

نېټـه، د ملکروملتونـو د بشـري حقونو شـورا له عالي کمېشـنرې سـره په 

ویډیویـي پـه خبـرو کې، له بشـري حقونو د سـرغړونې او پر لویو ښـارونو 

د طالبانـو د بریدونـو د زیاتوالـي لـه املـه د بشـري ناوریـن پـه اړه خبرې 

وکـړې. د بهرنیـو چـارو وزارت ویانـد ګـران هېـواد وایـي چـې حنیـف 

اتمـر پـه دغـو خبـرو کـې د طالبانو له لـوري د بشـري حقونو د سـرغړونو 

رالېږلـو  د  پـلاوي  یـوه ځانکـري  د  ملګروملتونـو  د  پـه موخـه  د څېړلـو 

غوښـتنه وکـړه.  د نومـوړي پـه وینـا محمدحنیـف اتمـر د ملکروملتونـو د 

بشـري حقونـو شـورا لـه لوړې کمېشـنرې، میشـل باشـلیټ، غوښـتي په 

افغانسـتان کې د طالبانو د بشـري ضد کړنو په اړه دې د ملکروملتونو د 

بشـري حقونـو شـورا پـه یـوه ځانګـړې ناسـته کـې خبرې وشـي. 

هېـواد زیاتـه کـړې، پـه دې ناسـته کـې لـه بشـري حقونـو د سـرغړونو او 

جنایتونـو او ددغـو کړنـو د څارنـې پـه اړه مفصلـې خبـرې وشـوې.

محمـد حنیـف اتمـر د یـوه ټوېـټ پـه خپرولـو سـره ویلـي چـې له میشـل 

باشـلیټ سـره په خبـرو کې یې له نوموړې غوښـتي، چـې د ملګروملتونو 

د امنیـت شـورا په ناسـته کې په افغانسـتان کـې د انسـاني ناورین په اړه 

بحـث وشـي. اتمـر د ملګروملتونـو د بشـري حقونـو شـورا لـه کمېشـنرې 

غوښـتنه کـړې، چې په افغانسـتان کې د انسـاني وضعیـت د څېړلو لپاره 

یـو حقیقـت موندونکی پـلاوی راولېږي.

خـواوو  دواړو  چـې  ویلـي  ویانـد  وزارت  چـارو  بهرنیـو  د  خـوا،  بلـی  لـه 

د طالبانـو د بریدونـو د څارنـې، غندنـې او درولـو او همدارنګـه د دغـو 

بریدونـو لـه کبلـه د بشـري ناوریـن د دوام د مخنیوي په موخه، د بشـري 

حقونـو د نړیوالـو بنسـټونو پـر هڅـو ټینـګار وکـړ.

 ۸صبح پښتو مجله

 محمد الله وردګ

 ۸صبح پښتو مجله

د روان کـال پـه لومړیو درېیـو میاشتو 
کې یو میلیون وګړي بې ځایه شوي دي

د بشـري حقونـو خپلـواک کمېسـیون اعـلام کـړی، چـې د جګـړو او 

طالبانـو د بریدونـو د زیاتوالـي لـه امله، د روان کال پـه لومړیو درېیو 

میاشـتو کـې ۹۵۰ زره تنـو خپـل کورونـه پرې اېښـي دي. 

د بشـري حقونـو د خپلـواک کمېسـیون د څارنې څانګې کمېشـنرې 

بنفشـې یعقوبـي، د زمـري پـه دیارلسـمه نېټـه، په خبري ناسـته کې 

وویـل چـې پـه هېـواد کـې د جګـړې د پراختیـا لـه املـه ۱۵۸ زره او 

۳۹۲ کورنۍ بی ځایه شـوې چې د بې ځایه شـویو شـمېر ۹۵۰ زره 

تنو ته رسـېږي.

د شـمېرو لـه مخـې، په تېره یوه میاشـت کـې )د غبرګولي له ۱۷مې 

د چنـګاښ تـر ۱۷مـې نېټې( پـورې په ۲۵ ولایتونو کـې د جګړې له 

املـه ۳۲ زره او ۲۸۴ کورنـۍ بـې ځایه شـوې، چې د بی ځایه شـویو 

شـمېر د ۱۳۹۴ لمریز کال په پرتله ۷۴،۸سـلنه زیات شـوی دی.  

آغلـې یعقوبـي ویلـي چـې پـه تېره یـوه میاشـت کـې ۲۹۰ کورنۍ په 

ننګرهـار او کابـو سـل کورنـۍ هـم پـه اروزګان کـې بـې ځایـه شـوې 

دي.

همدارنګـه لـه دوه زره او ۹۰۳ پوښـتن لیکونـو د ځوابونـو لـه مخـې 

د بـې ځایـه شـویو ۶۸،۱ سـلنه هغـه خلـک دي، چـې د جګـړو او 

طالبانـو د بریدونـو او ۵،۲ سـلنه بیـا د خوراکـي توکـو د کمښـت لـه 

املـه د خپلـو سـیمو پرېښـودلو تـه اړ شـوي دي. ددغه کمېسـیون د 

معلومـات پـر اسـاس،  یـوازې دوه سـلنه خلـک د طبیعـي پېښـو لـه 

کبلـه بـې ځایه شـوي. 

آغلـې یعقوبـي زیاتـه کـړې چـې ۹،۵ سـلنه خلکـو ویلـي پنځـه کاله 

کېـږي چـې بې ځایه شـوي او ۳۴،۳ سـلنه بیـا په بشـپړه توګه خپل 

کورونـه لـه لاسـه ورکـړي دي. د دغه کمېسـیون د شـمېرو له مخې، 

۱۳،۹ سـلنه کرنیـز حاصـلات د جګـړې لـه املـه زیانمن شـوي چې 

خلـک یـې لـه اقتصادي سـتونزو سـره مخامخ کـړي دي. 

د بشـري حقونـو خپلـواک کمېسـیون د بې ځایه کېـدو اصلي لامل، 

د دولـت د مخالفـو ډلـو پـه ځانګړې توګـه طالبانو له لـوري د جګړې 

زیاتوالـی بولـي، لـه نږدې درې زره وګـړو ۴۷۵ تنـه د طالبانو له خوا 

زیانمـن شـوي دي. مېرمـن یعقوبي ویلي چې ۹،۴ وګـړو ته د افغان 

امنیتـي ځواکونـو له خوا زیان رسـېدلی دی. 

د دغـه کمېسـیون څېړنـې ښـیي چـې ۸۹،۹ سـلنه بـې ځایه شـوي 

داسـې سـرپناه لري چې د اوسـېدو پیسـې ورکوي او ۴،۷ سـلنه بیا 

پـه دولتـي پنډغالیو کې اوسـېږي.   

همدارنګـه یعقوبـي ویلـي چـې ۷۷،۶ سـلنه بـې ځایـه شـوي، پـه 

هغـو ځایونـو کـې چې دوی ژونـد کـوي د آزادۍ او امنیـت څخه یې 

ناراضـه دي. 

لـه بلـې خوا، ۵۲، ۲ سـلنه ماشـومان او ځوانان چـې د جګړې او بې 

وزلـۍ لـه امله بې ځایه شـوې زده کړې نشـي کولی. 

همدارنګـه د بشـري حقونـو خپلـواک کمېسـیون پـه هېـواد کـې د 

جګـړی لـه لوریـو غوښـتي، چـې د اوربنـد پـه کولو سـره د بـې ځایه 

کېـدو سـتونزه پایتـه ورسـوي. 

دغـه کمېسـیون د پېښـو پـه وړانـدې د چمتووالـي پـه چـارو کـې د 

دولـت وزارت او د کډوالـو او راسـتنېدونکو چارو وزارته غوښـتي، چې 

بـې ځایـه شـویو تـه د مرسـتو او موقتـي اسـتوګن ځایونو پـه برابرولو 

کـې هڅـې وکړي. 

همدارنګـه د بشـري حقونـو خپلـواک کمېسـیون له نړیوالو بنسـټونو 

سـرې  او  کمیټـې  نړیوالـې  لـه  صلیـب  سـره  د  توګـه  ځانګـړې  پـه 

میاشـتې ټولنـې غوښـتې ناامنـو سـیمو تـه د مرسـتو رسـولو لپـاره 

هڅـې وکـړي.

 ۸صبح پښتو مجله

 محمد الله وردګ



ۍ
ان

فغ
۲ ا

۰
ه 

بی
  

ه 
ېټ

ه ن
2م

3
ي 

مر
 ز

،د
 ۱

۴
۰

۰
د 

 
ې 

نب
ش

 
ه 

گڼ
ه 

 م
5

3
 

ل 
کا

ی 
مړ

لو
 

ه 
جل

 م
تو

ښ
 پ

7 6

په پینځـو ولایتـونو کـې
د ۵۷ زره کورنیو بېځایه 
کېدل او د مرستو درېدل

ــمېر  ــویو ش ــه ش ــه د بېځای ــه کبل ــا ل ــړې د پراختی ــه د جګ ــارونو ت ښ

د  وزارت  چــارو  راســتنېدونکو  او   کډوالــو  د  دی.  شــوی  زیــات 

مالوماتــو لــه مخــې، یــوازې تېــرو پینځــو میاشــتو کــې ۵۷ زره 

ــه  ــه بېځای ــه امل ــدو ل ــړو د زیاتې ــوري د جګ ــه ل ــو ل ــۍ د طالبان کورن

ــه  ــه کبل شــوي دي. د دې وزارت چاوراکــي وایــي چــې د جګــړې ل

ــه دې  ــې ل ــې او شــمېر ي ــه ثبــت څخــه پات ــۍ ل ــې کورن ښــايي ځين

هــم زیــات وي. زیاتــې بېځایــه شــوې کورنــۍ بیړنیــو مرســتو تــه اړتیا 

لــري. کــه څــه د کډوالــو چــارو وزارت لــه ځينــو کورنیو ســره مرســتې 

کــړې دي، خــو د جګــړې د زیاتوالــي لــه املــه دغــه بهیــر لــه خنــډ 

ســره مــخ شــوی دی. د کډوالــو چــارو وزارت د مســوولینو پــه خبــره، 

ځينــو ښــارونو تــه د جګــړې د پراختیــا لــه کبلــه د مرســتندویه ادارو 

کارونــه درېدلــي دي. اوســمهال طالبــان د نیمــروز، هلمنــد، کنــدوز، 

ــه  ــه بېځای ــته او ل ــې ش ــو ک ــه مرکزون ــو پ ــار ولایتون ــان او تخ جوزج

ــه  ــي دي. ل ــه درېدل ــه ټپ ــه پ ــتندویه ادارو کارون ــره د مرس ــویو س ش

بلــې خــوا، هغــه کورنــۍ چــې د جګــړو لــه املــه یــې خپلــې مېنــې 

پرېښــي، وایــي چــې پــه نــاوړه وضعیــت کــې ژونــد کــوي او اړونــدې 

ــه پیــل ســره  ــز کال ل ــه وکــړي. د نــوي لمری ــه پاملرن ادارې دې ورت

ــه زور  ــو ت ــو بریدون ــو شــمېر برخــو خپل ــر ی ــواد پ ــو د هې ســم، طالبان

ورکــړی. دغــې لــړۍ د بهرنیــو ځواکونــو لــه وتلــو ســره هممهالــه زور 

واخیســت او نــه جبرانېدونکــي اړخونــه يــې پیــدا کــړل. ډېــرو کورنیو 

لــه مــال او شــتمنۍ ســره خپــل کورونــه پرېښــودل او د ځــان ســاتنې 

لپــاره یــې، امنــو ســیمو تــه پنــاه یــووړه. د کډوالــو او راســتنېدونکو 

ــه،  ــر اوس ــتې ت ــه وري میاش ــو ل ــي، ۵۷ زره کورنی ــارو وزارت وای چ

خپــل کورونــه پرېښــي او امنــو ســیمو تــه کــډه شــوي دي.

د کډوالــو او راســتنېدونکو چــارو وزارت مرســتیال ویانــد رضــا باهــر، 

۸ صبــح تــه وویــل، پــر ولســوالیو او د ښــارونو پــر مرکزونــو د طالبانــو 

د بریدونــو پــه پایلــه کــې کورنیــو خپلــې ســیمې پريښــي او  د دولــت 

ــوړي  ــاه وړې ده. د نوم ــې پن ــه ی ــیمو ت ــو س ــدې امن ــې لان ــر ولک ت

پــه خبــره، پــه ورســتیو میاشــتو کــې د طالبانــو لخــوا پــر ښــارونو د 

بریدونــو د زیاتوالــي لــه کبلــه دغــه شــمېر پــه زیاتېــدو دی. د باهــر 

د معلوماتــو لــه مخــې، یــوازې پــه تېــرو پنځلســو ورځــو کــې پینځــه 

زره او ۳۰۰ کورنــۍ بېځایــه شــوې او نــورو ســیمو تــه یــې کــډه کــړې 

ده. هغــه شــمېرې چــې د کډوالــو او  راســتنېدونکو چــارو وزارت لــه 

۸صبــح ورځپاڼــې ســره شــریکې کــړې ښــيي چــې یــوازې پــه تېــرو 

پنځــو میاشــتو کــې د جګــړې او تاوتریخوالي له کبلــه ۵۷ زره کورنۍ 

بېځایــه شــوې دي. د باهــر پــه خبــره، دا شــمېرې وروســتۍ نــه دي 

ــر دې زیــات وي؛ ځکــه پــه هغــو  ــه شــویو شــمېر ت او ښــايي د بېځای

ســیمو کــې چــې جګــړې زور اخیســتی، د کډوالــو او راســتنېدونکو 

چــارو وزارت کارکوونکــي ســروې نشــي کــولای. د بېلګــې پــه توګــه، 

ــد  ــر مرکــز شــبرغان بری ــږي، د جوزجــان پ ــو څــو ورځــې کې طالبان

ــه ټپــه ولاړ دي. د دې تــر څنــګ، د  ــه پ ــو ادارو کارون کــړی او د ټول

ــره  ــه تې ــی، پ ــه دی توانېدل ــت ن ــارو ریاس ــو چ ــت د کډوال ــه ولای دغ

یــوه اوونــۍ کــې بېځایــه شــوي ثبــت او ســروې کــړي. د جوزجــان د 

کډوالــو چــارو ریاســت د مســوولینو پــه خبــره، پــه تېــره اوونــۍ کــې 

ــل  ــېدونکو خپ ــي اوس ــتی، ځاي ــو زور اخیس ــو بریدون ــې د طالبان چ

کورونــه پرېيښــي او د ځــان ســاتنې پــه موخــه يــې امــن ځایونــو تــه 

 راپور: عبدالاحمد حسیني

 ژباړه: وحید الله هوتک

پاتې په 9م مخ کې

د ملګرو ملتونو ځانګړې ناسته؛
د افغانستان د قضیې پر سیاسي حل ټینګار وشو

د ملګرو ملتونو ځانګړې ناسـته د زمري په پینځلسـمه شـپه په افغانسـتان 

کـې د تاوتریخوالـي د زیاتېـدو پـه هکلـه پـه نیویـارک کې وشـوه.  په دې 

ناسـته کې پر دغه سـازمان سـربېره، د امریـکا متحدو ایالتونـو، بریتانیې، 

روسـیې، چیـن او هنـد اسـتازو، پـه افغانسـتان کـې د بریدونـو زیاتوالـی 

وغانـده او د افغانسـتان د قضیـې د حـل په موخه یې پر سیاسـي حللارې 

ټينـګار وکـړ. پـه دې ناسـته کـې د امریکا اسـتازي، پـه افغانسـتان کې د 

بریدونـو زیاتوالـی وغانـده او زیاتـه یې کـړه، که طالبان وغـواړي د جګړې 

لـه لارې واک ترلاسـه کـړي، منـزوي به شـي. نومـوړي وویـل، طالبان دې 

تاوتریخوالـی کـم کـړي او د سـولې، امنیـت او ثبـات پـه موخـه دې لـه 

افغـان دولـت سـره  خبـرو تـه کښـېني. د امریـکا اسـتازي، د افغانسـتان 

د کشـالې پـر  عادلانـه او تلپاتـې سیاسـي حلـلارې ټینـګار وکـړ. د دغـې 

سیاسـي حلـلارې پـر بنسـټ دې ټول ګډونـه حکومت جوړ شـي، افغانان 

د سیاسـي مشـر د ټاکلـو حـق لـري، بشـري حقونـه پـه ځانګـړي ډول د 

ښـځو او لږکیو حقوق دې خوندي شـي، افغانسـتان دې په راتلونکي کې 

د ترهګـرو پـه مرکـز نـه بدلېـږي او بشـرپالو حقونـو تـه دې درناوی وشـي. 

د امریـکا اسـتازي زیاتـه کـړه، د دغـه وضیعـت دوام بـه د تاوتریخوالـي او 

د زیاتـو ویجاړیـو لامـل شـي. نومـوړي د افغانانـو پـه مالکیت او مشـرۍ د 

سـولې بهیـر ملاتـړ وکړ او زیاتـه یې کړه، امریکا به د افغانسـتان د سـولې 

پـه برخـه کـې خپلـو ډیپلوماتیکو هڅـو تـه دوام ورکړي.

هغـه یادونـه وکـړه، امریـکا به په راتلونکي کـې هم په بېلابېلـو په ځانګړې 

توګـه پراختیايـي برخو او د افغان امنیتـي ځواکونو ملاتړ وکړي.

ورتـه مهـال پـه ملګـرو ملتونـو کـې د روسـیې دایمـي اسـتازي واسـیلی 

بوږنونکـي  زړه  تاوتریخوالـي  د  یـې  افغانسـتانه  لـه  چـې  وویـل،  نبنزیـا 

راپورونـه ترلاسـه کړي دي.  ښـاغلي نبنزیـا زیاته کړه، د افغانسـتان قضیه 

پوځـي حلـلاره نـه لري، سـیمه ییـزې او نړیوالـې هڅې دې وشـي، تر څو 

پـه افغانسـتان کـې د ټولـو مذهبـي او قومـي ډلـو ګټـې خونـدي شـي.  

پـه ملګـرو ملتونـو کـې د روسـیې اسـتازي وویـل، کورنـۍ بـې ثباتـۍ، د 

افغانسـتان پـه شـمال او ختیـځ کـې د داعـش نفـوذ پـراخ کـړی دی.

ورتـه مهـال پـه افغانسـتان کې د ملګـرو ملتونو اسـتازې ډېبـورا لاینز چې 

د ویډیـو لـه لارې یـې ناسـتې ته خبرې کولـې وویل، څوک چې د بشـري 

حقونـو پرضـد نـاوړه کړنـې کـوي، بایـد وپوښـتل شـي. مېرمن لاینـز زیاته 

کـړه، یونامـا او نړیوالـه ټولنـه هڅه کـوي، ګرم کسـان وپېژني.

لاینـز د ملګـرو ملتونـو لـه امنیت شـورا غوښـتي که د سـولې پـه مذاکراتو 

کـې پرمختـګ ونـه شـي او طالبـان تاوتریخوالـي تـه دوام ورکـړي، هغـه 

بندیـز چـې د طالبانـو پـر سـفرونو لګېدلـی و او تمـه ده چـې پـای تـه 

ورسـېږي، تمدیـد یـې نـه کـړي.

د افغانسـتان لپـاره د ملګروملتونـو ځانګـړې اسـتازې زیاتـه کـړه، چـې 

روان وضیعـت بـه سـږکال له دغـه هېواده ناقانونـه او قانونـي کډوالي دوه 

برابـره کـړي. همدارنګـه ډېبـورا لاینـز زیاته کړه، په افغانسـتان کـې د زور 

حکومـت، د منلـو نـه دی. نومـوړې لـه ملګروملتونو غوښـتنه وکـړه، چې د 

افغانسـتان د سـولې مذاکراتـو د چټکۍ په موخه دې هڅـې زیاتې کړي.

د افغانسـتان د بشـري حقونـو خپلـواک کمېسـیون مشـرې شـهرزاد اکبر 

وویـل، د افغانسـتان اوسـنی وضیعـت د تېر په پرتله کړکېچن شـوی او که 

دا وضیعـت او تاوتریخوالـی دوام وکـړي، ډېـر زیـان بـه ملکیانو تـه واوړي. 

مېرمـن اکبـر زیاتـه کـړه، پـه وروسـتیو تاوتریخوالـو کـې جنګـي جنایـت 

شـوی دی. د نومـوړې پـه خبـره، پـه دې وروسـتیو کـې طالبانو په سـپین 

بولـدک کـې ۴۰ او د غزنـي په مالسـتان ولسـوالۍ کـې ۲۷ملکیان وژلي 

دي. مېرمـن اکبـر لـه ملګروملتونـو غوښـته وکـړه، چـې د افغانانـو د وینې 

بهېـدو مخنیـوی وکړي. د بشـري حقونو د خپلواک کمېسـیون مشـرې، د 

طالبانـو تـر واک لاندې سـیمو کې د ښـځو وضیعت د اندېښـنې وړ وباله. 

 راپور: حسین حیدري

 ژباړه: وحیدالله هوتک

شـهرزاد اکبـر خبـرداری ورکړ، د تېرو کلونو د بشـري حقونو لاسـته راوړنې 

لـه خطر سـره مـخ دي.

ورتـه مهـال پـه ملګروملتونو کې د انګلسـتان اسـتازي، په افغانسـتان کې 

لـه بشـري حقونـو د نـاوړه ګټې اخیسـتنې، پـه زوره واده کـول او له ملکي 

وګـړو د انسـاني ډال پـه توګـه ګټنه د اندېښـنه وړه وبللـه او زیاته یې کړه، 

طالبـان دې پـه مانـاداره توګـه د سـولې مذاکراتو ته حاضر شـي. نوموړي 

جوتـه کـړه، ګاونـډي او سـیمه ییـز هېوادونـه دې د افغانانو پـه مالکیت او 

مشـرۍ د سـولې د بهیـر ملاتړ وکړي.

لـه بلـې خـوا، پـه ملګروملتونـو کـې د چیـن اسـتازي وویـل، هېـواد یـې 

پـه افغانسـتان کـې روان تاوتریخوالـی غنـدي. د نومـوړي پـه خبـره، د 

افغانسـتان قضیـه پوځـي حـل نـه لـري او بایـد پـر سیاسـي حلـلارې کار 

وشـي. پـه ملګروملتونو کـې د چین اسـتازي له نړیوالې ټولنې وغوښـتل، 

پر هغې پروسـې دې کار وکړي، چې افغانسـتان ته سـوله راوړي. نوموړي 

ټينـګار وکـړ، هېـواد یـې په قطـر کې د سـولې له روانـو هڅو ملاتـړ کوي.

د چیـن اسـتازي لـه طالبانـو وغوښـتل، لـه نـورو ترهګـرو ډلـو سـره دې 

اړېکـې پـرې کـړي او د ملکیانـو مـرګ ژوبلـه دې ودروي.

د ملګـرو ملتونـو د ناسـتې تـر جوړېـدو مخکـې، د ټولنیـزو رسـنیو ځينـو 

کاروونکـو د )Pakistan_Sanction#( هشـتک پـه کارولـو سـره د ملګـرو 

ملتونـو لـه خـوا د پاکسـتان تحریـم وغوښـت. د دغـو کاروونکـو پـه بـاور، 

پاکسـتان د ترهګـرۍ ملاتـړی دی او پـه افغانسـتان کـې سـوله د دغـه 

هېـواد لـه تحریـم پرتـه ناشـونې ده.

پـه افغانسـتان کـې د کانـاډا پخوانـي سـفیر کریـس الکسـاندر هـم پـه 

خپلـه ټویټـر پاڼـه لیکلـي و، پـه افغانسـتان کې تلپاتې سـوله د پاکسـتان 

لـه تحریمېـدو پرتـه ناشـونې ده؛ پاکسـتان دې پـه افغانسـتان کـې خپلـه 

نیابتـي جګـړه پـای ته ورسـوي.

پـه ملګـرو ملتونـو کـې د هنـد اسـتازي پـه دې ناسـته کـې وویـل، پـه 

افغانسـتان کـې د ملکیانـو مـرګ ژوبلـه زیاتـه شـوې او دغـه وضیعـت د 

سـیمې او نـړۍ هېوادونـو تـه ګـواښ دی. نومـوړي لـه طالبانو وغوښـتل، 

پـه نېـک نیـت دې د سـولې مذاکرات وکـړي او خپلې اړېکـې دې له نورو 

ترهګـرو ډلـو سـره پـرې کړي.

د  دې  طالبـان  کـړه،  زیاتـه  اسـتازي  هنـد  د  کـې  ملګروملتونـو  پـه 

تاوتریخوالـي پـای ته رسـېدو او د هراړخیـز اوربند هڅه وکـړي. د نوموړي 

پـه خبـره، پـه افغانسـتان کـې د تېرو دوو لسـیزو لاسـته راوړنـې د معاملې 

وړ نـه دي او بایـد وسـاتل شـي. نومـوړي همدارنګـه وویل، هغـه هېوادونه 

چـې د ترهګـرو ډلـو ملاتـړ کـوي، بایـد مسـوول وپېژنـدل شـي.

ورتـه مهـال په ملګروملتونو کې د افغانسـتان دایمي اسـتازي غلام محمد 

اسـحاقزي وویل، طالبان له ترهګرو ډلو سـره نه شـلېدونکې اړیکې لري. 

ښـاغلي اسـحاقزي له ملګـرو ملتونو وغوښـتل، د افغانسـتان وضیعت دې 

د لا بدتـره کېـدو حالت ته نـه پرېږدي.

پـه دې ناسـته کـې د نـاروې، نایجریا، فرانسـې، اسـترالیا، آیرلنـد، ویتنام 

او اسـتونیا اسـتازو هـم خبـرې وکـړې. هغـوی هـم پـه افغانسـتان کـې د 

د  افغانسـتان  د  او  اوربنـد  پـر  او  زیاتوالـي غندنـه وکـړه  د  تاوتریخوالـي 

سـتونزو د هـواري پـه موخـه یـې پـر سیاسـي حلـلارې ټينـګار وکـړ.

د ملګـرو ملتونـو دا ځانګـړې ناسـته پـه افغانسـتان کـې د تاوتریخوالـي 

د ډېریـدو پـه هکلـه د بهرنیـو چـارو وزیـر محمدحنیـف اتمـر پـه غوښـتنه 

وشـوه. د دې ناسـتې مشـري هنـد کولـه او د پاکسـتان اسـتازی پـه دې 

ناسـته کـې نـه و. 

پنــاه وړې ده. دغــه حالــت پــه څــو نــورو ولایتونــو کــې هــم روان دی. 

د مالوماتــو لــه مخــې، اوســمهال د کنــدوز، هلمنــد، تخــار او ســرپل 

ډېــری ســیمې د طالبانــو پــه واک کــې دي. پــه دغــو ولایتونــو کــې 

عامــه خدمــات پــه ټپــه ولاړ دي او اوســېدونکي يــې لــه ګڼــو ســتونزو 

ســره لاس و ګریــوان دي.

دمګــړۍ ډېــری بېځایــه شــوې کورنــۍ بېړنیــو مرســتو تــه اړتیــا لري. 

باهــر زیاتــه کــړه، لــه وري میاشــتې راهیســې لســګونه زره کورنیــو ته 

مرســتې رســېدلې دي. نومــوړي د ولایتونــو مرکزونــو تــه د جګــړې 

ــې کــړه، چــې دې چــارې  ــه ی ــا اندېښــنه وښــوده او زیات ــه پراختی پ

د مرســتندویه ادارو مرســتې لــه ســتونزو ســره مــخ کــړې دي. د 

ــه  ــه پ ــه کبل ــو ل ــو د بریدون ــمهال د طالبان ــره، اوس ــه خب ــوړي پ نوم

هلمنــد، کنــدوز، جوزجــان، تخــار او ســرپل کــې د مرســتندویه 

ادارو کارونــه پــه ټپــه درېدلــي دي. د یادونــې ده، چــې اوســمهال د 

کډوالــۍ نړیــوال ســازمان )IOM(، د کډوالــو لپــاره د ملګــرو ملتونــو 

عالــي کمیشــنري )UNHCR(، د خــوړو نړیــوال پروګــرام )WFP( او 

ځینــو نــورې ادارې د کډوالــو چــارو وزارت پــه همغــږۍ لــه بېځایــه 

شــویو ســره مرســتې کــوي.

ــت  ــد حال ــه ب ــي، پ ــۍ وای ــوې کورن ــه ش ــې بېځای ــال ځین ــه مه ورت

کــې ژونــد کــوي. د هغــوی پــه خبــره، اړونــدې ادارې دې د جګــړې 

ــه شــویو ســره د ســرپناه او خــوړو مرســته وکــړي. تاجــور  ــه بېځای ل

ــه  ــې ل ــن ده، چ ــوې مېرم ــه ش ــوالۍ بېځای ــار ولس ــاب د قیص د فاری

کورنــۍ ســره یــې بلــخ تــه پنــاه وړې ده. نومــوړی وایــي، درې ځــوان 

زامــن، خاونــد، ورور او مامــا یــې پــه جګــړه کــې لــه لاســه ورکــړي 

او اوســمهال د کورنــۍ د اتــو غــړو سرپرســتي ورپــه غــاړه ده. تاجــور 

وایــي، تراوســه کــوم ځانګــړي بنســټ ورســره مرســته نــه ده کــړې او 

یــوازې ځينــو دولتــي ادارو د لومړنیــو خوراکــي توکــو مرســته ورســره 

ــدو ادارو وغوښــتل، چــې د  ــورو اړون ــه دولــت او ن کــړې ده. هغــې ل

بېځایــه شــویو لاســنیوی وکــړي.

د یادونــې وړ ده، چــې اوســمهال پــه ډیــرو  ولایتونــو کــې د کرنیــزو 

حاصلاتــو د ټولولــو  وخــت دی. د معلوماتــو لــه مخــې، فرهــاد د 

غزنــي اوســېدونکی دی، هغــه هــم لــه کورنــۍ ســره د جګــړې 

ــېږي.  ــې اوس ــور ک ــي ک ــه کراي ــاه راوړې او پ ــه پن ــل ت ــه کاب ــه کبل ل

نومــوړی وايــي، چــې ټــول شــته یــې لــه لاســه ورکــړي او اوس 

لــه زیاتــو ســتونزو ســره لاس او ګریــوان دی. د هغــه پــه خبــره، 

اوســمهال پــه ګرانــه خپلــې اړتیــاوې برابــروي. نومــوړی لــه دولتــه 

ــره  ــه براب ــه ورت ــګ زمین ــه ت ــړي او د بېرت ــې وک ــنیوی ی ــواړي لاس غ

ــړي. ک

ــه  ــمهال دغ ــي او اوس ــته پرېښ ــیمې او ش ــې س ــو خپل ــرو کورنی ډې

محصــولات د ورکېــدو پــه حــال کــې دي.

تــر دې مخکــې د بشــري حقونــو خپلــواک کمېســیون هــم ویلــي و، 

چــې ســږ کال د جګــړې لــه املــه د بېځایــه شــویو شــمېر زیــات شــوی 

دی. د دغــه کمېســیون د ارزونــې لــه مخــې، پــه تېــرو شــپږو میاشــتو 

کــې د طالبانــو لــه لــوري د جګــړې او تاوتریخوالــي د زیاتوالــي لــه 

کبلــه، ۶۲ زره او ۴۸۰ کورنــۍ بېځایــه شــوې دي.

د 7م مخ پاتې برخه

منگيه بخت ته دې حيران يم

اول دې ښکل کړي بيا دې غېږ ته خېږوينه

منګي کې مورې اوبه نه شته

زه د اوبو لپاره کوز ګودر ته ځمه

منګي يې ټول په ډنډ غوپه کړل

د شيطانۍ منګی په لپو ډکوينه

منګی په تخرګ ګودر ته ځمه

دغه يو ځای دی چې پرې کېږي ديدنونه

نن د ګودر په لاره مه ځه

ليلا ولاړه ده په زړه ويشتل کوينه

مازدیګر چېرته وې چې نه وې

خورې ورې زلفې په بام ولاړه ومه

مازديګر پېغلې ښی آغلې

منګي په ولو د ګودر غاړې ته ځينه

مازديګر لمونځ را نه قضا شو

نوی مين وم په دیدن نه مړېدمه

مازديګری دی سوال قبلېږي

خلکو زما په حق کې پورته کړئ لاسونه

مازديګری دی ښېرې مکړه

ستا به عادت وي ما به ورک له ملکه کړينه

مازديګرۍ دي ښېرې مه کړه

ته به د ناز ښېرې کوې ريښتيا به شينه

هر مازدیګر دې لوی اختر دی

ګودره! ځکه دې صفت هر ځای کومه

لنډۍ

له خونې تېر شوم

وروستي دېوال ته

وروستۍ کړکۍ ته

وروستي ګلابي لمر

له دنیا لېڅې تاو کړې 

له ما يې څنګلې تاو 

د مرګ د اتل پس پسی اورم

د سیندني شیانو د هډوکو په افکارو کې

ډېری يې ډبرې شوې دي

د ډبرو سوري لکه روحونه

او حشراتو يې پر مخ کرښې راښکلې دي

له خونې تېر شوم

زما اندېښنې او سپکې سپورې

د خنځیر دي

ګلابي لمر، ګلابي لمر

ستا له تقدسه زړه توری 

د ژوند په اوږدو کې له طلايي صلیبونو سره څښېږې

کله چې زما ګوتې، مخ او پښې

دلته رارسي

له یوې رنډۍ سره د خپلې مېرمنې په خوب و خیال ویده 

کېدل

ته باید یوه ورځ د هېڅ څه لپاره ومرې

لکه ما چې 

پخپله 

د هېڅ څه لپاره ژوند کړی

شاعر: چارلز بکوفسکي

ژباړن: حیات ژوند

شونډې درنه خوري خاموشي شور پکښې پیدا که

مري دې د مخ سره جانانه اور پکښې پیدا که

زړه مې یو ریدی دی ،لاله زار یې کړه جانانه

دغسې یو څو زخمونه نور پکښې پیدا که

زړه ته مې اوس نه را رسي ستا د بڼو غشي

تاو یې کړه، راتاو یې کړه لږ زور پکښې پیدا که

مه بدوه زړه د یار د کاڼي کاڼي زړه نه

دغلته صنم هم شته خو کور پکښې پیدا که

جانه د مودو نه زما زړه سوری سوری دی

ګل دي ستا خبرې خو ټکور پکښې پیدا که

څه رشته خو بویه د وطن سره »سائله«

کور دې پکښې نه سهي خو ګور پکښې پیدا که

رحمت شاه شائل

 غـــزل

د جالۍ تر شا کاته

مریدنامه 36

ت؟
بیا

 اد
ې

ول د نیمــې وچــې ونــې مــزدک تــه ورســېدل، د یــوې شــنې غونــډۍ 

ــې  ــه ولاړه وه، څــه برخــه شــنه وه او ښــکلې پاڼــې ی ــوه ون پرســر ی

ــه څانګــو څخــه  ــه برخــه یــې وچــه وه او ل ــوه لوی درلودلــې، خــو ی

ــه  ــې ل ــې برخ ــدې، د وچ ــه کې ــپرغۍ پورت ــې د اور وړې وړې س ی

ــزدک  ــر م ــده. پ ــه کې ــه پورت ــمان ت ــي اس ــور لوګ ــه ت ــو څخ څانګ

راټــول شــوي زیــارت کوونکــي ګــرد لــه ونــې څخــه تاوېــدل، چــې 

هغــه شــنه برخــه یــې وګــوري، خــو ونــه هــم لــه دوی ســره ګــرده 

تاوېــده او خپلــه شــنه برخــه یــې د دوی لــه ســترګو پټولــه، زیــارت 

کوونکــي ســتړي ســتومانه وو، خــو یــوازې یــې د ونــې هغــه وچــه 

ــوره برخــه لیــدلای شــوه.  ــه لوګیــو ت اورورینــه او پ

ــې  ــې د دې عجیب ــه ی ــر څخ ــل پی ــه خپ ــران و، ل ــک حی ــد ه مری

ــت.  ــې راز وپوښ ون

ــې  ــې ی ــترګو ک ــه س ــې پ ــې چ ــدل، داس ــا وخن ــر بی ــري پی ببرس

اوښــکې وځلېــدې: 

ډېــر کلونــه پخــوا پــه دې کلــي کــې ناپوهــي او جهالــت و او خلــک 

پــه شــخړو او ظلــم کــې ډوب وو، یــو نورانــي ســړی راغــی او دوی 

تــه یــې د ژغورلــو لار وښــووله. نورانــي ســړي د ظلــم او شــخړو هــوا 

بدلــه کــړه او کلیــوال یــې مینــې، رحــم او عاطفــې تــه راوبلــل او د 

بشــپړې ســولې تــر راتلــو وروســته غیــب شــو. خلکــو ویــل: نورانــي 

ــې  ــه خپل ــو ت ــر کلیوال ــر س ــډۍ پ ــدې غون ــه د هم ــړی همدلت س

وروســتۍ خبــرې وکــړې، هغــوی یــې مینــې او عاطفــې تــه راوبلــل 

او بیــا غیــب شــو. پــر هغــه ځــای، چــې دی د وروســتي ځــل لپــاره 

ــې  ــې ی ــه راشــنه شــوه، چــې ښــکلې پاڼ ــدل شــوی و، دغــه ون لی

ــې  ــه د ون ــک ب ــه. خل ــنه ځلېدل ــه ش ــه تک ــه ب ــر ت ــې او لم درلودل

ــې. ورو  ــې کول ــه ی ــي ســړي کیســې ب ــل او د نوران ــه راتل ــارت ت زی

ــي ســړي  ــې د نوران ــه ی ــدا شــول او ځانون ــو څــو کســان راپی ورو ی

ــي  ــه هــم ولاړل، چــې د نوران ــو ت ــورو کلی ــل، دوی ن شــاګردان وبل

ســړي پیغامونــه خپــاره کــړي، خــو دوی د مینــې او عاطفــې 

پیغامونــه لــه ځانونــو ســره نــه درلــودل، بلکــې دوی د نورانــي 

ــورې او نیــزې وړلــې او د  ــو ســره ت ــه ځانون ــه اســتازولۍ ل ســړي پ

ــوم وژل او  ــه ن ــراوي پ ــو د خپ ــې د پیغامون ــک ی ــو خل خواوشــا کلی

لوټــول. د نورانــي ســړي شــاګردان شــتمن کېــدل او واکمنــي یــې 

ــوه څانګــه  ــوه ی ــې ی ــو ســره د ون ــه داســې کړن ــده، د دوی ل پراخې

ژېړېــده، وچېــده او د پاڼــو پــر ځــای د اور لنبــې پــرې زرغونېــدې. 

کلونــه وروســته د نورانــي ســړي شــاګردان پــه خپلــو منځونــو کــې 

ســره ونښــتل او پــر شــتمنیو او واکمنــۍ یــې جګــړې پیــل کــړې، 

کلیــوال یــې ســره وویشــل او بدمرغــي پیــل شــوه. د نورانــي ســړي 

ــې کرکــې او  ــر شــول او ځــای ی ــه هې ــې او عاطفــې پیغامون د مین

جګــړو ونیــوه. 

ــه  ــوې او ل ــې ش ــو بدل ــه نغری ــې د اور پ ــه څانګ ــه برخ ــې لوی د ون

هماغــې ورځــې وروســته دا ونــه خپلــه کوشــنۍ شــنه برخــه د 

ــوي.  ــترګو پټ ــه س ــو ل ــارت کوونکی زی

ــې  ــې د ون ــا ی ــر ش ــو ت ــرو لوګی ــو د ډې ــران و، خ ــم حی ــد لا ه مری

ــوې.... ــدلای ش ــې لی ــنې پاڼ ــو ش ــوازې څ ی

 لیکوال څېړنوال عبدالغفور لیوال

 جورج ماریو پېدرو ورګاس یوسا

 ژباړه او لنډيز: حیات ژوند

ډېـر کلـه پـه نندارتونونـو یـا هـم کتابتونونـو کـې یـو کـس راغلـی او 

زمـا لاسـلیک يـې غوښـتی او بیـا يـې ویلـي: »مېرمنـې تـه مـې دې 

لاسـلیک غـواړم، یـا خـور تـه یـا هـم مـور تـه.« او مـا هـم سملاسـي 

تـرې پوښـتني چـې »ولـې ځـان تـه نـه؟ مطالعـه نـه کـوې؟« تـل یـو 

ځـواب وي: »هـو؟ کتـاب لوسـتل مـې خوښـېږي، خـو زښـت زیـات 

بوخـت یـم.« 

ښـکاري چـې ادبیـات ورځ تر بلـې د مېرمنو په فعالیـت اوړي. د دې 

لپـاره یـوه دودیـزه توجیـه دا ده، چـې مېرمنې د سـړیو په نسـبت کم 

کار کـوي او ډېـری يـې تر سـړیو د تخیـل لپاره زیات وخـت درلودلی 

شي.

مـوږ د علـم د تخصصـي کېـدو پـه پېـر کـې ژونـد کـوو او دلیـل يـې 

بـې  پـر  همـداراز  او  دی  تکامـل  حیرانونکـی  ټیکنالوجـۍ  د  هـم 

شـمېره برخـو او څانګـو د علـم وېشـنه. دا فرهنګـي لـړۍ بـه ښـايي 

پـه راتلونکـي کـې چټکـه هـم شـي. تخصصـي کېـدن ډېـرې ګټـې 

لـري، ژورو څېړنـو او غنـي تجربـو تـه لاره جـوړوي او پـه واقعیت کې 

د پرمختـګ څـرخ تـاووي؛ خـو نـاوړه پایلې هـم لري، ځکـه چې هغه 

ګـډ فکـري او فرهنګـي مشـترک خصوصیـات چـې ښـځې او سـړي 

تـه د ژونـد، اړیکـو او تـړون احسـاس ورکـوي، لـه منځـه وړي. د علم 

تخصصـي کـول ځانګـړو ژبـو او محرمانـه کوډونـو ته اړتیا لـري، ځکه 

برخـې  برخـې  او  او کوچنـي  واړه  زیـات  تـر کچـې  چـې اطلاعـات 

کېـږي. دا تقسـیم او بېلتـون تـه یـو میـلان دی، دا متـل يـې ښـه 

رانغـاړي: پـر پاڼـو او ښـاخونو دومـره مـه مینېږه، چـې ونه درنـه هېره 

او پـر ونـې هـم دومـره مـه مینېـږه، چـې ځنـګل ونـه وینـې، ونـه د 

ځنـګل د وجـود یـوه ټوټـه ده.

پـه ورتـه وخـت کـې زمـوږ د  ادبیاتـو لوسـتل خونـدور دي؛ خـو  د 

یووالـی، کمـزورۍ، کړنـې، خوبونـه او وهمونـه، پـه یـوازې ځـان یـا 

ټولنیـز اړیکـي چـې مـوږ سـره نـژدې کـوي، زمـوږ ټولنیز تصویـر او د 

وجـدان څرنګوالـی راښـيي او راښـيي چـې مـوږ څـوک یـو. 

د دغـو متضـادو حقیقتونـو پېچلـې ټولګـه پـه واقعیـت کې د بشـری 

وضعیـت نچـوړ دی. پـه نننـۍ نړۍ کـې ادبیـات یوازینـي څيز دی، 

چـې مـوږ انسـاني پېژندګلـوي ته ورنـژدې کـوي او دا کار پـه ادبیاتو 

کـې نغښـتی دی. دا شـناخت نـه په فلسـفه کې شـته، نه پـه تاریخ، 

نـه پـه هنـر او بـې لـه شـکه چـې نـه پـه ټولنیـزو علومـو کـې. ټولنیز 

علـوم هـم لـه اوږدې مـودې راهیسـې څانګـې څانګـې شـوي او تـر 

حـده زیـات پـه جـلا جـلا فنـي او منـزوي څانګـو وېشـل شـوي دي، 

چـې اوس عـادي کسـان يـې پـر جملـو او کلمـو سـم نـه پوهېـږي. 

ځینـې منتقـدان یـو ګام وړانـدې اخلـي او ادبیـات پـه علـم بدلـول 

غـواړي، خـو شـونې نـه ده، ځکـه چـې کیسـه د انسـاني تجربـو د 

واحـدې تجربـې د تصویرولـو لپـاره نـه ده رامنځته شـوې. د کیسـې 

وجـودي علـت د انسـان د ژوندانـه د غنـي کېـدا پـه پـار دی او ژونـد 

ټوټـه ټوټـه کـولای نـه شـو، تجزیـه کـولای يـې نه شـو يـا يـې د کُلي 

فرمولونـو او طرحـو پـر یـوې ټولګـې يـې نـه شـو وېشـلی. دا خبـره 

پروسـټ پـه یـوې وینـا کـې رانغاړلـې: »رښـتینی ژونـد بالاخره پـه رڼا 

کـې ښـکاره کېـږي او یـوازې هغـه زندګـي چـې سراسـر پکـې ژونـد 

وشـي، ادبیـات دي.« پروسـټ افـراط نـه دی کـړی او دا وینـا يـې له 

خپـل کار سـره د مینـې لـه کبله ده. هغـه ویل، د ادبیاتو تر سـیوري 

لانـدې ژونـد ښـه پېژنـدل کېـدای او همـداراز که بشـپړ ژوند وشـي، 

بایـد لـه نـورو سـره هم شـریک شـي.

ادبیـات چـې د متونـو لـه لارې تـر مـوږه رارسـېدلې، مـوږ پخوانيـو 

وختونـو تـه بیايـي او لـه هغـو کسـانو سـره مـو پیونـدوي چـې پخـوا 

اندېښـنو پسـې اخیسـتي وو، خوندونـه يې حـس کـړي وو او خوبونه 

يـې لیدلـي وو، همـدا متـون نـن مـوږ تـه لار برابـروي، چـې خونـد 

واخلـو او خوبونـه ووینـو. د انسـانانو پـه جمعـي تجربـو کـې زمـوږ د 

ګـډون همـدا احسـاس لـه کلونـو کلونـو د ادبیاتـو لویه لاسـته راوړنه 

ده او لـه ادبیاتـو پرتـه بـل هېـڅ څه هر نسـل تـه د همدغه احسـاس 

پـه نـوي والـي کې ګټـور نـه دی. 

بورخـس بـه تـل پـر دې پوښـتنې چـې »د ادبیاتـو ګټـه څـه ده؟« 

غمجنېـده. بورخـس بـه دا پوښـتنه هسـې بللـه او د دې پوښـتنې په 

ځـواب کـې بـه یې ویـل: »هېڅـوک دا پوښـتنه چې د ښـکلي غروب 

ګټه څه ده، نه پوښـتي.« که دا ښـکلي څیزونه شـته او پر نشـتوالي 

يـې کـه د ژونـد کوچنۍ شـېبه بدرنګه یـا غمجنه کېږي؛ نـو د عملي 

توجیـه لټـون به يـې لنډفکري نـه وي؟

دا ښـه پوښـتنه ده، ځکـه چـې نـاول او شـعر نـه د الوتونکـي غږ دی 

او نـه هـم پـه افـق کـې کـې لمـر ډوبېـدو تصویر، ځکـه چې نـاول او 

دبیـات نـه تصادفي پنځېدلـي دي او نه هم له طبیعتـه زېږېدلي. دا 

دواړه د انسـان لـه تخلیقـه جوړ شـوي، نو باید وپوښـتو چې څنګه او 

ولـې پنځېدلـي او موخـه يـې څـه ده او ولـې يې تـر اوسـه دوام کړی 

دی؟

ادبـي اثـار د لیکـوال د اګاهۍ پـه یوازیتوب کې د بې شـکله ارواحو 

پـه توګـه زېږېـږي او کومـو عواملـو چـې دا ارواح يـې د لیکوالـۍ د 

پوهې اړخ ته راکاږلي دي، د لیکوال د لاشـعور، له چاپيریال سـره د 

لیکوال د حساسیت او د هغه عواطفو ترکیب دی. د همدغو څیزونو 

پـر بنسـټ شـاعر یـا لیکوال چې لـه کلمو سـره لاس و ګرېوان شـي، 

نـو جسـمیت، حرکـت، ضـرب، همغـږي او ژونـد ورکـوي. دا خیالـي 

ژونـد ورکـول دي، مصنوعـي او له کلمو جوړ شـوی ژوند دی. له دې 

ټولو سـره سـره ښـځې او سـړي د همدغه مصنوعي ژوند غوښـتنوال 

دي، ځینـې کسـان هـم پرلـه پسـې او ځينـې يـې هـم کلـه کلـه. دا 

پـه دې دلیـل دی، چـې د هغـوی پـه رښـتیني ژوندانـه کـې یـو څـه 

کمـی شـته او ژونـد د هغـوی ځينـې غوښـتنې نه شـي پـوره کولای. 

ادبیـات د یـوه کـس پـه هڅـې او هانـد نـه رامنځتـه کېـږي، ادبیات 

هلـه هسـتېږي، چـې د ټولنیـز ژوندانـه يـوه برخـه وګڼل شـي، بیا نو 

ادبیـات پـه یـوې ګډې تجربـې اوړي.

د ادبیاتـو یـو ګټـه د ژبې په رغـون کې څرګندېږي. کومـه ټولنه چې 

مکتـوب ادبیـات نـه لـري، د هغـې ټولنـې پـه نسـبت چـې د اړیکيـو 

تـر ټولـو مهمـه وسـیله؛ کلمـې يـې پـه ادبـي متونـو کې روزل شـوې 

او د تکامـل لـوري تـه يـې ګام اخیسـتی وي، خپلـې خبـرې، پـه کم 

دقـت او ناڅرګنـده ډول بیانـوي. لـه لیـک لوسـت بـې خبـره ټولنـه 

چـې د ادبیاتـو تـر څنګـه هـم نـه وي تېـره شـوې، د یـوې ګونګـې او 

کڼـې ټولنـې پـه څېـر ده او د همدغـه اوموالـي لـه کبله بـه د اړیکیو 

پـه جوړولـو کـې لويـې سـتونزې ولري.

یوازینـۍ سـتونزه کلامـي محدودیت نـه دی، د فکر او تخیل سـتونزه 

هـم وي. ځکـه کـوم افـکار او مفاهیـم چـې مـوږ يـې لـه مخـې د 

ژونـد پـر رازونـو پوهېدلـی شـو، لـه کلماتـو نـه شـي بېلېـدای. مـوږ 

ښـه، ماناوالـه، سـمه او ځیرکـه وینـا یـوازې او یـوازې لـه ادبیاتـو، په 

تېـره بیـا لـه ښـو ادبیاتـو زده کـوو. د خلکـو د وینـا او خبـرو پـه ټیکاو 

کـې د ادبیاتـو ځـای بـل هېـڅ علـم او هنـر نـه شـي نیولـی. د خبرو 

سـموالی، پـر وینـا تسـلط او غنـي وینا او د خپـل فکر او احسـاس د 

بیانولـو لپـاره د ښـو کلماتو غـوراوی چې نـورو ته يې لېـږدوو، په دې 

مانا ده، چې موږ د تفکر، زده کړې، ښـوونې، او خیال د احساسـولو 

لپـاره لا دمخـه ښـه چمتـو یـو. کلمات پـټ په پټـه زموږ په ټولـو کړنو 

کـې ځـان راښـکاره کـوي او ان پـه هغـو کړنـو کـې چې له ژبې سـره 

هېـڅ اړیکـی ونـه لـري. دا چـې ژبـه د ادبیاتـو پـه وجود سـره بدلون 

کـوي او خپلـې لـوړې مرتبـې ته رسـي، د انسـان د خوښـۍ او خوند 

امـکان ورسـره زیاتېږي.

د ملتونـو پـه ژوندانـه کـې د ادبیاتـو یـو بـل اهمیـت تـه هـم اشـاره 

کـولای شـو. ذهني انتقـادي ادبیاتو ته بـه، چې د تاریخـي بدلونونو 

بنسـټي محـرک او د ازادۍ غـوره مدافـع وو، هـم زیـان واوړي. دا په 

دې دلیـل چـې ښـه ادبیـات سراسـر راډیـکال دي او پـه نـړۍ کـې 

زمـوږ د ژوندانـه بنسـټیزې پوښـتنې راوړلاوي. پـه ټولـو ادبـي متونـو 

کـې د لیکـوال د نیـت تـر څنـګ یـو اغواګـر اړخ هـم وي.

ادبیاتـو هغـو تـه چـې پـر خپلـو شـتو خـوښ او هغـو تـه چـې د خپل 

ادبیـات د  نـه لـري.  لـه حالتـه راضـي وي، د اظهـار څـه  ژوندانـه 

غمجنـو او ګناهـګارو کسـانو خـوراک دی. یـو رسـا ژبـه او هغـو تـه 

دي.  نـه  خـوښ  تـرې  لـري،  چـې  څـه  چـې  دی،  ځـای  سـرپنا  د 

انسـان ادبیاتـو تـه پنـاه وروړي، چـې خپـه او نیمګـړی نـه شـي. د 

روسـینانت تـر څنـګ منـډه، د اهـب له کښـتیوان سـره د ډولفین پر 

شـا د سـمندر سـفر، لـه مېډم بووراي سـره د ارسـنیک یو جـام پورته 

کـول، دا ټولـې هغـه لارې دي، چـې موږ جوړې کـړې، تر هغې چې 

ځـان د ناعادلانـه ژونـد لـه تېروتنـو او تحمیلاتـو وژغـورو. ژونـد مـوږ 

مجبـوري، څنـګ چـې دی غـواړي، هماغسـې واوسـو، کـه څـه هـم 

مـوږ غـواړو، ځانګـړي کسـان واوسـو، هغـو غوښـتنو تـه چـې پـر موږ 

غالبـې دي، ځـواب ووایـو.

لـه دې ټولو سـره سـره کـه ووایو، ادبیـات پارونکي دي، لـه دې کبله 

دي، چـې د کمیـو پـر وړانـدې د لوسـتوالو ذهـن حساسـوي، پـه 

دې مانـا نـه چـې ادبـي متـون د کلیسـا او حکومتونـه د سانسـوري 

فعالیتونـو پـر مهـال يـې پـه ذهـن کـې لـري، سملاسـي ټولنیـزې 

ګـډوډۍ رامنځتـه کېـږي او انقـلاب پيلوي. د شـعر، ننـدارې یا ناول 

د سیاسـي او ټولنیـز اغېـز وړاندوینـه نـه شـو کـولای، ځکـه چـې دا 

لیکنـې پـه ټولیـزه توګـه نـه دي رامنځتـه شـوې او پـه یـوه ټولي کې 

نـه تجزیـه کېـږي. دا متـون پنځولـي او فـرد يې لولـي او دا افـراد له 

خپلـو لوسـتوالو مختلفـې پایلـې اوري. په همدې دلیـل د یوه دقیق 

ایډیـال ترسـیمول ګرانـه چـاره ده یا ښـايي ناشـونې وي. سـربېره پر 

دې، د ادبـي اثـر ټولنیـز اغېـز د اثـر یـا کتـاب د ښـکلاپېژندنې لـه 

ارزښـت سـره هېـڅ تـړاو نـه لـري. د منځنـۍ کچې یـوه نـاول هریت 

بیچـر سـتو د »ټـام اکا کوډلـه« پـه نامه لیکلـی، د غلامۍ پـر وړاندې 

يـې د متحـده ایالاتـو پـر خلکـو زیـات اغېـز کـړی دی. ښـه ادبیـات 

د انسـان د ناخوښـویو د تسـکینولو تـر څنـګ د ژوندانـه پـر وړانـدې 

انتقـادي فکـر پـه هڅونـې سـره دا ناخوښـۍ زیاتـوي هـم. پـه نـاوړه 

حالـت او لـه هسـتۍ سـره دوامـداره جګړه د داسـې څيزونـو د لټون 

پـه مانـا ده، چې ښـايي ژونـد پکې نـه او د ځان د محکومولـو په مانا 

وي، پـه داسـې جګـړو کې مبـارزه لکه »په سـل کالـه یوازیتوب« کې 

چـې قومنـدان ایورلینـو بویندیـا پکـې ګـډون کـړی و، پـه دې بـاور 

چـې پـه ټولو جګړو کې به مات شـي. ښـايي دا ټول سـم وي، خو دا 

هـم سـمه خبـره ده، که موږ د ژونـد د حقارت او بدمرغـۍ پر وړاندې 

نـه وای راپورتـه شـوي، اوس بـه مـو هم په بـدوي پېر کې ژونـد کاوه.

کلـه کلـه کوم حقایـق چې ادبیات پـه ډاګه کوي، خونـدور نه دي او 

کلـه کلـه خپلـه څېره په شـعر او ناول کې خـوار هیبتناکـه وینو. کله 

کلـه د دغـو صحنـو لـه لیدلو کم وسـه کېږو؛ خـو وینه او سـپکاوی او 

لـه ربړونـې سـره لېونـۍ مینـه د دغـو کتابونو تـر ټولو بـد اړخ نه دی. 

تـر ټولـو بـده د دغـو واقعیتونـو کشـف دی، چـې دا تاوتریخوالـی لـه 

مـوږه پـردي نـه دي؛ بلکـې د انسـان د وجود یو پـټ اړخ دی.

دا دنیـا لـه ادبیاتـو پرتـه بـې تمدنـه، لـه حساسـیته بـې ګټـې او پـه 

وینا کې اومه، ناپوهه، د عشـق په شـور و شـر کې نارسـېدلې ده. دا 

نـاوړه خـوب چـې تاسـې ته بیانـوم، تر ټولـو مهم خاصیـت يې قدرت 

تـه د ځـان سـپارلو او ورسـره پـر یـوې لاره تلـل دي. لـه دې کبله، دا 

دنیـا حیوانـي دنیـا ده. د دغـه ژوندانـه تـر ټولو لویـه ځانګړنـه د بقا، 

وېـرې او د مـادي اړتیـاوو د ارضـا لپاره مبـارزه ده.

کلـه چـې د دې دنیـا پـه هکلـه فکـر کـوو، د بـدوي انسـانانو تصویـر 

مـو سـترګو تـه درېـږي، هـا انسـان چـې پـه کوچنیـو ټولنـو کې چې 

پـر جـادو، د مدرنیتـه پـه څنـډو کـې پـه مذهـب، لاتینـه امریـکا، 

سـمندرونو او افریقـا کـې ژونـد کـوي. کـوم خـوب چـې زه وېرولـی 

یـم، د پراختیـا د نشـتوالي لـه کبلـه نـه دی، بلکـې تر حـده د زیاتې 

پراختیـا د پایلـو لـه کبلـه دی.

پـه راتلونکـي کې زمـوږ څرنګوالـی زموږ پـه ارادې او لیدلـوري پورې 

تړلـی دی. مـوږ کـه وغواړو د خپل تخیل په اړه چې زموږ احساسـات 

روزي، پـه دقـت وغږېـږو او د خپلـو ازادیـو د محدودیت مخه ونیسـو، 

بایـد یـو کار وکړو: پـه ځیر وغږېـږو او ولولو.

په تېرو شلو کلونو کې
د هلمندیانو تر ټولو 

سختې ورځې

پـه هلمنـد کـې لـه تېـرو شـلو کلونـو راهیسـې جګـړه نـه ده آرامـه 

شـوې او تـل یـې پـه یـوه نه یـوه ولسـوالۍ کـې د دولـت او طالبانو 

ترمنـځ جګـړه روانـه وي او یـا هـم پـر ملکي سـیمو بمبـارۍ کېږي، 

چـې تـر ډېـره پکـې ملکي خلکـو ته مـرګ ژوبلـه اوړي، خو پـه تېرو 

څـو اونیـو کـې د دغـه ولایـت اوسـېدونکي ترټولـو سـختې شـپې 

تېـروي.   ورځې 

د تېـرې یـوې اونـۍ جګـړه په تېرو شـلو کلونـو کې ترټولـو خطرناکه 

او ورانوونکـې وه ځکـه پـه مرکـز لښـکرګاه کـې هر لوري تـه مړي او 

ټپیـان پراتـه دي او د ټپیانـو درملنـې تـه دومره پاملرنـه نه کېږي. 

د هلمنـد د لښـکرګاه ښـار د جګـړې عیني شـاهد عـزت الله عبرت 

ځايـي  او  دي  پراتـه  مـړي  سـړکونو  پـر  ولایـت  دې  د  چـې  وايـي 

اوسـېدونکي یـې د جګـړې له وېرې نه شـي پورته کـولای. همداراز 

د ښـار پـه هـره برخـه کـې ملکـي وګـړي ټپیان شـوي دي.  

عبـرت وايـي چـې د لښـکرګاه ښـار زیات شـمېر کلینکونـه د دولت 

لـه لـوري بمباري شـوي او خلـک د امنیتي ګواښـونو لـه امله خپل 

ټپیـان روغتیايـي مرکزونو نه شـي رسـولی. 

د نومـوړي پـه خبـره طالبـان د خلکـو پـه کورونو کې ځـای پر ځای 

شـوي ډېـری کورنیـو ته مالـي او ځاني زیانونه اوښـتي دي. 

همـداراز، د لښـکرګاه اوسـېدونکی محمود خان بادیـزی وايي چې 

د هلمنـد مرکـز لښـکرګاه ښـار لـه سـخت امنیتـي وضعیـت سـره 

مخامـخ شـوی او ددغـه ولایـت اوسـېدونکي ترټولـو سـختې شـپې 

ورځـې تېـروي، ځکـه دواړه لـوري د ملکـي خلکـو ژونـد تـه پـام نـه 

کـوي او کورونـه او مارکېټونـه یـې د جګـړې ډګـر ګرځولـي دي. 

بـل لـوري تـه پـه هلمنـد کـې د میشـتو قومونـو د همږغـۍ شـورا 

رئیـس عبدالهـادي صوفي وايي چـې د دولتي ځواکونـو په بمباریو 

او طالبانـو پـه بریدونـو کـې د لښـکرګاه مارکیټونه، کورونـه او هټۍ 

سـختې زیانمنې شـوې دي.

ښـاغلی صوفـي وايـي چـې پـه لښـکرګاه ښـار کـې یـې تراوسـه دا 

ډول حالـت نـه و لیدلـی چې مړي پر سـړکونو پراتـه وي او همداراز 

زیـات شـمېر ټپیـان پـه کورونـو کې سـاه ورکـوي ځکـه د جګړې له 

وېـري یـې روغتونونـو تـه یې نه شـي رسـولی.

پـه ولسـي جرګه کـې د هلمند اسـتازی کریم اتل وايـي چې دولت 

د هلمنـد د ژغورنـې او امنیـت د ټینګښـت لپـاره منظـم پـلان نـه 

لري. 

اتـل وايـي، دغه جګړه اوس داسـې حالت ته رسـېدلې چې طالبانو 

پـه ملکـي سـیمو کـې ځـای نیولی او لـه بلې خـوا دولتـي ځواکونه 

ښـوونځي، روغتیايـي مرکزونـه او بازارونـه بمباري کـوي چې یوازې 

ملکـي خلکـو ته زیان رسـېږي.  

لـه بلـې خـوا، د مشـرانو جرګـې غړی هاشـم الکـوزی وايـي، دولت 

پـه لـوی لاس هلمندیـان د اور پـه لمبـو کـې سـوځي او د جګـړې 

لپـاره منظـم پـلان نـه لري. 

هغـه وايـي چـي هلمنـد اوس تـر ټولو سـختي شـپې ورځـې تېروي 

او کـه دولـت ورتـه پـام ونه کـړي انسـاني ناوریـن به رامنځته شـي.

د هلمنـد پـه مرکـز لښـکرګاه ښـار کـي ددې حالـت او جګـړې لـه 

پراختیـا سـره هممهالـه د جګـړې دواړه لـوري د خپـل پرمختـک 

راپورنـه ورکـوي.

بـل لـوري تـه لـه هلمنـد ولایـت څخـه یـو شـمېر کورنـۍ د وتلـو په 

حـال کـې دي او ځینـې کندهـار تـه رسـېدلې او هلتـه پـه نـاوړه 

وضعیـت کـې ژونـد کـوي. 

 احمد شاه شاداب

د جالۍ تر شا کاته
ولسمشـر محمداشـرف غنـي، تېـره اوونـۍ د ملـي شـورا پـه ځانګـړې 

ناسـته کې چې د دواړو جرګو غړو او سیاسـي مشـرانو هم پکې ګډون 

درلـود، پـه تلویحـي توګـه یـې د طالبانـو پـر وړانـدې د جګـړې اعـلان 

وکـړ. نومـوړي پـه لومـړي ځـل طالبـان وینـه زبېښـوونکي، مـزدور او 

ظالمـان یـاد کـړل. غنـي وویـل، یـا لـه طالبانو سـره زنګـون پـه زنګون 

مذاکـره کـوو  یـا يـې پـه جګـړه کـې زنګنونـه ورماتـوو. ولسمشـر غنـي 

دا څرګندونـې پـه داسـې حـال کـې وکـړې، چـې طالبانـو د جګړې له 

لارې پـر لویـو او وړو ښـارونو خپلـو بریدونـو تـه دوام ورکـړ. لـه دغـې 

وینـا یـوه اوونـۍ وروسـته، غنـي چـې کومـې څرګندونـې د طالبانـو پر 

وړانـدې وکـړې، طالبـان یـې اوس د جمهوریـت پـر وړانـدې عملـي 

کـوي. طالبانـو پـه چټکـۍ د هېـواد د څـو ولایتونـو مرکزونـه سـره لـه 

تجهیزاتـو او وسـلو ونیـول.

د طالبانـو لـه لـوري د ۲۰۰ ولسـوالیو تـر نیولـو وروسـته، دمګـړۍ د 

هېـواد پـه شـمال او ختیـځ کې څو ولایتونـه د طالبانو تـر ولکې لاندې 

دي. د تالقان، شـبرغان، ایبک او سـرپل ښـارونه چې پخوا د مقاومت 

ځواکونـو اصلـي مرکـز و او طالبانـو تـرې ښـه خاطـره نـه لـري، دغـې 

ډلـې لانـدې کـړي دي. د دغـو ولایتونـو سـقوط د حکومـت کار تـر بل 

هـر وختـه سـتونزمن کـړی دی. کـه مذاکـره وشـي، طالبان بـه له دغو  

ولایتونـو څخـه د امتیـاز پـه توګه ګټـه واخلي.

طالبانـو لـه امریـکا سـره هوکـړه کـړې وه، چـې د امریکايـي ځواکونو د 

وتلـو پـه بـدل کـې پـر لویـو ښـارونو بریـد نـه کـوي او پـر ځـای دې لـه 

دولـت سـره مذاکـره وکـړي او د جګـړې د پـای تـه رسـېدو  پـه موخـه 

دې سیاسـي حللارې ته ورسـېږي. اوسـمهال پر ولسـوالیو  پر بریدونو 

سـربېره، دغـې ډلـې پـه لویـو ښـارونو کـې هـم جګـړې تـه زور ورکـړی 

دی. پـر تخـار، کنـدوز، شـبرغان، هلمنـد او سـرپل د طالبانـو بریدونه 

ښـيي، چـې دغـه ډلـه د مذاکـرې او ډیپلوماټيـک حـل پـر ځـای، د 

پوځـي برلاسـۍ پـه لټـه کې ده؛ تـر څو حکومت تسـلیمۍ تـه اړ کړي.

د طالبانـو  هیلـه او پروګـرام اوس ټولـو تـه جـوت شـوی او هغـه تـر 

وروسـتۍ سـلګۍ جګـړه ده. د امـارت پروګـرام تـر کاملې فتحـې پورې 

جګـړه ده؛ خـو د جمهوریـت پروګـرام سـره لـه ډېـرو امکاناتـو او نړیوال 

ملاتـړه، روښـانه نـه دی. حکومتـي چارواکـي خلکـو او رسـنیو تـه یـو 

څـه وايـي؛ خـو پـه عمـل کـې بـل څـه رامنځتـه کېـږي. طالبـان لـه 

پرمختللـو  وسـلو پرتـه، پرلـه پسـې ولسـوالیو او د ولایتونـو مرکزونـو تـه 

سـقوط ورکـوي؛ خـو جمهوریـت د الوتکـو، پرمختللـو  وسـلو، ټانکونـو 

او د امریـکا بـي – ۵۲ ډولـه الوتکـو  لـه ملاتړ سـره سـره، تـر خپل واک 

لانـدې سـیمې نـه شـي سـاتلای. کـه د حکومت د جګـړې پـه پروګرام 

کـې بدلـون رانـه شـي او حالـت همداسـې روان وي، حکومت تـه به د 

مذاکـرې پـر مېـز د نانـدرۍ وهلـو لپـاره څـه پاتـې نه شـي.

پـه داسـې حالـت کې چې لوی ښـارونه د جګـړو په اور کې سـوځي او 

پـکار ده چـې حکومتـي چارواکـي د خلکـو او هېواد ځمکنۍ بشـپړتیا 

تـه پـام وکـړي؛ د وسـله والو قـواوو اعلـی سـرقوماندان په سـپینو جامو 

او ځانګـړو تسـبحو سـره پـه موسـکا او آرامښـت سـره ورزشـي غونـډې 

جـوړوي او لـه خلکـو سـره لیـده کاتـه کـوي. روښـانه ده، چـې داسـې 

مشـر نـه توانېـږي، د یـوې جنګـي او پـر ایډیولـوژۍ سـمبالې ډلـې 

زنګنونـه مـات کـړي. د امریکايـي ځواکونـو د وتلـو  بهیـر لـه پيـل او د 

طالبانـو لـه پرمختـګ څخه تـر درېیو  ډېرې میاشـتې تېرې شـوې. که 

څـه هـم حکومـت او سیاسـتوالو د دې حالـت وړاندوینـه کـړې وه؛ خو 

اساسـي کار یـې ونـه کـړ. د سیاسـي یووالـي پـه موخه خبـرې اترې او 

د امنیتـي ځواکونـو تـر څنـګ د ولسـي پاڅونوالـو درېدل، هغـه کار و، 

چـې بایـد مخکـې شـوی وای؛ خـو کلـه چـې طالبانـو ښـارونه ونیـول، 

ولسمشـر د هېـواد ژغورنـې پـه موخه له سیاسـي مشـرانو سـره ناسـتې 

پاسـتې شـروع کړې.

طالبـان اوسـمهال حکومـت لـه ښـارونو شـړي، دمګړۍ لـه ۲۰۰ زیاتو 

متعهـدو  د  تـه  جمهوریـت  طالبـان  کـې  ښـارونو  شـپږو  او  ولسـوالیو 

ځواکونـو پـر ځـای، واکمـن شـوي دي. پـه اوسـني وخت کـې طالبان 

پـه څـو ولایتونـو کـې واکمـن دي او  افغـان امنیتـي ځواکونـه له لاسـه 

وتلـو سـیمو او ښـارونو د بېرتـه نیولـو لپـاره تیـاری نیسـي.

 لیکنه: حبیب حمید زاده

 ژباړه: وحیدالله هوتک

په افغانستان کې سوله له
روښانه لیدلوري پرته شونې ده؟

ویـلای شـو چـې سـوله د جګـړې لـه نشـتوالي او جګړه د سـولې له 

نشـتوالي رامنځتـه کېـږي. پـه افغانسـتان کـې سـوله ییز ژونـد ته د 

رسـېدو خبـرې لـه ډېرو ننګونو سـره مخامخ وي. د څو لسـیزو جګړو  

لـه امله، ډول ډول شـرایط رامنځته شـوي، چې د امریـکا او طالبانو 

ترمنـځ د سـولې خبـرو اتـرو تـه پـام د غـور وړ دي؛ ځکه چـې د دغو 

خبـرو  پایلـه، هغـه تړون و، چـې افغان حکومت پکـې رول نه درلود، 

پـه داسـې حال کـې چې دا دولـت د امریـکا د سـتراتیژیک ملګري 

پـه توګـه یادېـږي. لـه انسـاني او مالـي اړخـه د افغانسـتان پـر 

جګـړې ډېـر لګښـت راغلـی دی. لـه انسـاني اړخه یـې ملکیانو 

تـه ډېـر تلفـات واړول او پـر کورنیـو بې ځایه شـویو سـربېره یې 

ګاونډیـو هېوادونـو پـه تېـره بیا ایـران او پاکسـتان تـه د کډوالو 

بهیـر ورمات کـړی دی.

دغـو شـرایطو تـه پـه پـام سـره، آیـا د سـولې شـرایط بـه دوی تـه 

اجـازه ورکـړي چـې بیرتـه راشـي او کاري فرصتونـه پېـدا کـړي؟ پـه 

ځانګـړې توګـه منحل شـوي شـرکتونه او کارپوهان به بېرته راشـي؟ 

د بیارغونـې د لګښـتونو پـه برخـه کـې د افغانسـتان مالـي عایـدات 

ډېـر کـم دي؛ آیـا امریـکا او لوی مرسـته کوونکـي لکه نړیـوال بانک 

بـه پـه اساسـي توګـه مالـي مرسـته وکړي؟

د افغانسـتان جغرافیايـي موقعیت تر دې دمه ډېـر زبرځواکونه ځان 

تـه رامـات کـړي دي. اوس هـم د لویـو ځواکونـو ترمنـځ د مهمـې 

سـیمې پـه توګـه دی او آیـا پـه دوامـداره بـې ثباتـۍ کـې بـه پاتـې 

شـي؟ ښـايي اداري فسـاد یـو لـه لویـو هغـو وي، چـې د پرمختـګ 

مخـه یـې ډب کـړې؛ کومې لارې او سیاسـتونه د فسـاد پـه کموالي 

یـا لـه منځـه وړلـو کـې مرسـته کـولای شـي؟ د کورنـۍ جګـړې د 

مخنیـوي پـه موخه، کومـې لارې چـارې د طالبانو او وسـله والو ډلو  

د بـې وسـلې کولـو لپـاره پـه پـام کـې ونیول شـي؟

خپلـو  آسـانۍ  پـه  کـې  افغانسـتان  پـه  هېوادونـه  ځواکمـن  ولـې 

موخـو تـه رسـېږي؟ ځـواب آسـانه دی: د افغانسـتان ځينې مشـران 

د قـدرت د ترلاسـه کولـو لپـاره د لویـو هېوادونـو تـر ملاتـړ لانـدې، 

ځواکمنـو هېوادونـو تـه کار کـوي. د دې لپـاره چـې وکـړای شـو 

پـه افغانسـتان کـې سیاسـي ثبـات رامنځتـه کـړو، اړینـه ده، د 

افغانسـتان سیاسـي مشـران جـوړ جـاړي تـه ورسـېږي. د دې 

لپـاره چـې ددغـې چـارې پـه عملـي کولـو کـې بریالـي شـي، 

د افغانسـتان لپـاره بـه ځانګـړې موخـې، اخلاقـي، روښـانه او 

تلپاتـې واک ترلاسـه کـړي او هېڅکلـه بـه نـورو لویـو قدرتونـو 

تـه پنـاه ور نـه وړي.

پـه اوسـني وخـت کـې د هېـواد سیاسـي مشـران رقابتـي، ځـان 

محـوره او پـه دفاعـي توګـه مذاکـرو تـه تیـار دي، تـر څـو لـه واکـه 

برخمـن وي او پـه خپلـو اوسـنيو دریځونو کې پاتې شـي. پـه ځلونو 

مـو اورېدلـي، چـې افغانسـتان سـتراتیژیک موقعیت لري. سـمه ده 

افغانسـتان پـه ښـه ځای کـې دی، خو زمـوږ تحلیل بېـل دی؛ ځکه 

بـاوري یـوو چـې تـر سـتراتيژيک موقعیـت ورهاخـوا یـو بـل څـه هـم 

 لیکوال: جاوېد سنګدل

 ژباړن: وحید الله هوتک

شـته، چـې د نړیـوال لیدلوري پراختیا او سیاسـي ژمنیتـا يې بولي.

افغانسـتان پـه سـیمه کـې لـه کمـزورو هېوادونـو څخـه دی؛ ځکـه 

چـې مشـران یـې د سیاسـي واک تـږي دي او د ملـت پرمختـګ تـه 

پـام نـه کـوي. همـدا دلیـل دی، چـې هـر هېـواد پـه آسـانۍ خپلـو 

یـوازې  او ښـايي چـې هـر وخـت دغـه هېـواد  تـه رسـېږي  موخـو 

پرېـږدي. پـه ورتـه وخـت کـې افغانسـتان له اقتصـادي ننګونو سـره 

هـم مـخ دی. سـره لـه دې چـې هېـواد پراخـې طبیعـي زېرمـې، 

ګاز، کانـي مـواد او تېـل لـري »د افغانسـتان طبیعـي زېرمـې له 

ټریلیـون ډېـرو ډالرې اټکل شـوې دي« خو ناامنـۍ، جګړې، د 

بېخ بنسـټونو کمښـت او د مشـرتابه کمزوري، د دغو سـرچینو 

د راایسـتلو امکان محدود کړی او افغانسـتان تراوسـه د بېوزله 

هېوادونـو پـه ډلـه کـې شـمېرل کېږي.

هـر هېـواد ښـېګڼې او سـتونزې لـري، خـو افغانسـتان دوه لویـې 

سـتونزې او نیمګړتیـاوې لـري، چـې بایـد لـه منځـه لاړې شـي:

۱ـ سیاسـي او تصادفـي مشـران چـې ټـول عمر په قـدرت کې پاتې 

کېـږي او یـوازې خپلو شـخصي ګټو تـه ژمن دي.

۲ـ لکـه څنګـه چـې مخکـې هـم وویـل شـول، پـه سـیمه کـې د 

دی. ځـای  کمـزوری  افغانسـتان 

پـه افغانسـتان کـې چـې هـر مشـر واک تـه ورسـېږي، خپلـه اصلـي 

دنـده چـې نـن او راتلونکـي تـه د سیسـټمونو جـوړول، د اوسـنیو 

سـتونزو کمـول او خلکـو تـه خدمـت دی، لـه یـاده باسـي. پرځـای 

یـې، د شـخصي ګټـو لپـاره قـدرت انحصـار کوي. لـه بـده مرغه کله 

چـې یـو مشـر واک تـه ورسـېږي، سـتونزې ډېـروي؛ ځکـه چـې پـه 

دودیـز ډول فکـر کـوي او لـه هـر څـه مخکـې، وړتیا تـه له کتـو پرته 

خپـل خپلـوان پـه مهمو دنـدو ګماري. همـدا دلیل دی، چـې وړتیا 

تـه د قومـي اړیکـو پـه پرتله لږ اهمیـت ورکول کېږي. کـه څه هم وړ 

کسـان شـته، خـو د سیاسـي مشـرانو د قوم نـه دي، ملـي ګټې ورته 

مهمـې دي او ارزښـت ورکـوي. ځکـه دغو وګړو ته سیاسـي مشـران 

ارزښـت نـه ورکوي.

په افغانسـتان کې اوسـمهال سیاسـت پر تجارت بدل شـوی او 

ټـول د سیاسـت تـر سـیوري لاندې په تجـارت بوخـت دي. که 

څه هم اړین کار شـا ته پرېښـودل شـوی، ځکه نو ډېری خلک 

پـر سیاسـتوالو او آن واقعـي سیاسـت جوړونکو چـې غواړي په 

هېـواد کـې بدلـون راولي، بـاور نه کوي.

د سـولې لـه مدیریـت مخکـې بایـد دغـې پوښـتنې ځـواب ورکـړل 

شـي: چـې ولـې مـوږ پـه جګـړه کـې یـوو؟

د افغانستان جګړه پنځه اړخه لري

۱ـ د مشـرتابه سـتونزه: د دې مانـا دا ده چـې افغـان مشـران لـه یـو 

بـل سـره همغـږي او یـوه خولـه نـه دي او د واک د وېـش پـه فکـر 

کـې دي.

۲ـ د سـیمې یـو شـمیر هېوادونـه پـه ځانګـړې توګـه پاکسـتان، پـه 

افغانسـتان کـې ښـکېل دي او  هېـواد بـې ثباتـه کـوي.

۳ـ لوی قدرتونه هم په سیمه کې خپل ځانګړي پروګرامونه لري.

۴ـ ځينې هېوادونه له ترهګرو او افراطي ډلو ملاتړ کوي.

۵ـ د خبرو اترو بهیر، د سیاست والو له خوا اداره کېږي.

هغـه څـه چـې پورتـه یـې یادونـه وشـوه، د افغانسـتان د سـتونزې د 

حـل لپـاره لانـدې وړاندیزونـه کېږي:

کـړي،   رامنځتـه  حکومـت  داسـې  یـو  شـي،  وهڅـول  مشـران  ۱ـ 

بایـد  لـري.  ونـه  انحصـار  یوازینـی  واک  د  ډلـه  قومـي  چـې هېـڅ 

یـو ولسمشـر او څلـور مرسـتیالان وي. پـه هـرو دوو کلونـو کـې پـه 

جمهـوري ریاسـت کـې بدلـون راشـي. د حکومـت د واک موده دې 

لسـو کالـو تـه محـدوده شـي.

ولسمشـرۍ دوه کلـن ګرځېدونکـی سیسـټم د واک وېـش پـه 

داسـې ډول چمتـو کـوي چـې پـه یـوه قومـي ډلـه کـې د واک 

د انحصـار مخنیـوی کـوي. دغـه طرحـه پـه ښـه توګـه د واک 

د وېـش سـتونزه حـل کـوي او ورتـه مهـال د حکومـت وخـت او 

پیسـې هـم سـپموي. 

او  پاکسـتان  د  چـې  راوړي،  فشـار  پاکسـتان  پـر  دې  امریـکا  ۲ـ 

پاکسـتان  هـواره شـي.  لار  تـه  بهیـر  د سـولې  ترمنـځ  افغانسـتان 

طالبانـو تـه پنـاه ورکـړې او د دوی د پـوځ پـه توګـه یـې کاروي، پـه 

سـیمه کـې د بـې ثباتـۍ جوړولو له مهمـو هېوادونو څخـه دی او دا 

خبـره څـو نړیوالـو سـرچینو هـم تایید کـړې ده. کـه دا سـتونزه حل 

نـه شـي، ژر یـا وروسـته بـه د ډېموکراسـۍ لپـاره پـه نړیـوال ګـواښ 

بـدل شـي، چـې دا به پـه راتلونکـي کې د نړۍ د مشـرانو لپاره ښـه 

میـراث نـه وي.

ولسمشـر بایـډن اعـلان کـړی، چـې امریـکا بـه بیـا د نـړۍ مشـري 

واخلـي. لـه همـدې املـه بـاوري یـوو، چـې دا موضـوع د نـړۍ پـه 

کاري لومړیتـوب کـې وي؛ کـه څـه هـم پـه سـیمه او نـړۍ کـې د 

سـولې راتـګ تـه پـه ځنـډ پام شـوی. امریـکا دې لـه هغـو هېوادونو 

چـې د ترهګـرۍ تـر شـا دي، ملاتړ نه کـوي، په تېره بیـا د هغو کړنو 

مخنیـوی وکـړي، چـې ماشـومان او بشـري کارګـر وژنـي.

۳ـ د یـوه لـوی ځـواک پـه توګه پـه افغانسـتان کې د امریکا شـتون، 

د ملګرتیـا پرځـای قـوي اړیکـې رامنځته کولی شـي، څنګه یې چې 

پـه نـورو هېوادونو کې رامنځته کړې، په سـیمه کې د امریکا شـتون 

د مصلحـت وړ دی. پـه اوسـني وخـت کـې دا یـوه سـتونزه ده، چـې 

افغانـان لـه خپـل موقعیتـه ناخبـره دي. کـه امریـکا متقابلـې ګټـې 

رامنځتـه کـړي، افغانـان تـرې پـه کلکـه ملاتړ کـوي. په افغانسـتان 

کـې د دایمـي سـولې له ټينګېـدو مخکـې د امریکا وتل؛ ولسـواکي 

او د ښـځو او ماشـومانو حقونـه نـه یـوازې پـه افغانسـتان بلکـې ټوله 

نـړۍ کـې تر ګـواښ لانـدې راولي.

۴ـ امریـکا د یـو زبـر ځـواک پـه توګـه، ټـول هغـه هېوادونـه، ډلـې 

او وګـړي تحریـم کـړي چـې لـه ترهګـرۍ ملاتـړ کـوي؛ دا بندیزونـه 

اقتصـادي، د وسـلو اخیسـتو مخنیـوی او... نور کېدای شـي. که دا 

بندیزونـه لـه پاکسـتانه پيـل شـي، ښـه بـه وي؛ ځکـه ټـول پوهېږي 

چـې پاکسـتان د ترهګـرۍ ملاتـړی او د هغـوی امـن ځـای دی.

۵ـ د سـولې مذاکـرات د هغـو لـه خـوا چـې د واک تـږي او سـولې 

تـه اراده نـه لـري، ناشـوني دي. مذاکـره بایـد د بې پـرې کارپوهانو 

پـه واسـطه چـې د سیاسـتوالو او مدنـي ټولنو له ملاتـړه برخمن وي 

ترسـره شي. 

مـوږ بـاوري یـو که امریکا پورته ذکر شـوي موارد په پام کې ونیسـي، 

د سـولې بهیـر بـه بریالـی او پـه سـیمه کې به ټیـکاو رامنځته شـي؛ 

ځکـه چـې افغانسـتان نـه یـوازې د ځـان، بلکـې د ټولې نـړۍ لپاره 

د ترهګـرۍ پـه وړانـدې د دفـاع لومړۍ کرښـه ده. که په افغانسـتان 

کـې سـوله ټینګـه نه شـي، نړۍ او سـیمې تـه به لوی ګـواښ وي.

موږ ته څه په کار دي؟

یادونـه: »پـه لیکنـه کـې راغلـي نظرونـه پـه لیکـوال پـورې اړه لـري او 

مجلـه یـې رد یـا پخلـی نـه کـوي!« 

کـوو،  يـې  نـه  او  لـرو  نـه  او خصومـت  لـه هېچـا سـره دښـمني  مـوږ 

ټـول افغانـان زمـوږ خوينـدې او وروڼـه دي. ددې ټولنـې د هـر غـړي 

آرمـان دی.  زړونـو  د  زمـوږ  نېکمرغـي 

مـوږ دا تمـه نـه لـرو چې په طالبي افـکارو او اعمالو بـه د اوږدې مودې 

لـه پـاره وطـن جـوړ شـي او يـا بـه دا حکومـت لـه جمهـوري نظـام او 

لـه ځانـه دفـاع وکـړاى شـي. مـوږ لـه خپلـو ملـي او مترقـي دیموکراتو 

مبارزينـو تمـه او هيلـه لـرو چـې د نـورو د ايديولوژيکـو، دروغجنـو او 

عـوام غولوونکو شـعارونو په لکۍ پسـې منـډې ونه کړي، خپله روښـانه 

اصولـي دریـځ غـوره کړي، يـوه چا ته د ناحقه مشـر ويلو پـر ځاى خپل 

ځـان، خپـل شـعار او خپـل مدنـي ارزښـتونه مطـرح کـړي، د عمـل د 

يووالـي پـه لارو فکـر وکـړي او خپلـواک عمـل وکړي. 

دا ډېـره مهمـه نـه ده چـې څـه دریـځ غـوره کـوو، لـه چـا سـره ملګرتیـا 

کـوو او لـه چـا سـره مخالفـت؟ پـه دې بحث او مشـترکه پريکـړه کولاى 

شـو. خـو دا بايـد د خپلـو اوږدمهالـه موخـو او اصولـو څخـه تېرېدنه نه 

وي، بلکـې د هغـو پـه رڼـا کـې او د ترلاسـه کولـو لـه پـاره وي. مـوږ د 

خپـل فعاليـت اصـول او د مبـارزې ارزښـتونه لـرو او هغـه بايـد تـل پـه 

پـام کې ونیسـو. 

زمـوږ د سياسـي طرحـو او فعاليت بنسـټ پـر قومي، مذهبـي، ژبنيو او 

محلـي رقابتونـو او تضادونـو نـه دى ولاړ. سـوله، دیموکراسـي، آزادي، 

ورورولـي، برابـري، ټولنيـز عدالت، د قانـون واکمني، ټولنيز پيوسـتون 

او داسـې نـور مدنـي او بشـري منـل شـوي ارزښـتونه زمـوږ د سياسـي 

طرحـو او فعالیتونـو اساسـي سـتنې جوړوي.

زمـوږ د ملګرتيـا او يـو لـه بل سـره د همـکارۍ اصول د وينې شـراکت، 

راسيسـم، قـوم پالنـه او د ژبـې او مذهـب شـراکت او يـا د شـخصي 

او ګروپـي امتيـاز ترلاسـه کـول نـه دي. مـوږ د »يـو د ټولـو او ټـول د 

يـوه لـه پـاره« د پرنسـيپ پراسـاس د خپلې ټولنـې د عامه سـوکالۍ او 

نېکمرغـۍ لـه پـاره کار کـوو. 

کـه مترقـي قوتونـه د کـرزي او غنـي او يـا نـورو مذهبـي او قومـي ډلـو 

شـعارونه تکـرار کـړي او د هغـوى د طرحو په پسـمانده شـخوند ووهي، 

پـه ټولنـه کـې يـې د جوړښـت او فعاليـت اړتيـا نشـته. هر ګونـد بايد د 

خپلـو موخـو او فعاليـت ځانګـړی پروفايـل ولري او د ټولنـې په عمومي 

سيسـتم کـې يـوه تشـه ډکـه کـړي. کـه مـوږ دا کار ونکـړو، د جوړښـت 

اړتيـا مو نشـته. 

د روڼ انـدو طرحـه بايـد لـه دولتـي او د مذهبـي ګوندونـو لـه طرحـو 

څخـه توپيـر ولـري او دا توپيـر بايـد خلـک ووينـي او ټولنې تـه څرګند 

وي. 

مـوږ د اقليـت و، خـو خپلـه مسـتقله او لـه نـورو څخـه متفاوتـه طرحـه 

دې ولـرو!

موږ د اقليت و، خو نوښتګر او خلاق اقليت، نه دنباله رو اکثريت!

هغـه مبارزيـن چـې لـه خپـل ځانه اصـول لري، نـن د يوه او سـبا د بل 

پـه غېـږ کـې ځـان نـه اچـوي او پـرون د یـوه او نـن د بـل ځـواک »بلې 

ویوونکـي« نـه شـي کېداى. تل د خپلو اساسـي ارزښـتونو سـره کرښـه 

تعقیبـوي او د مبـارزې پـه اوږده لار کـې لنډمهالـه سـتونزې او ماتـې 

يـې نه شـي غـړولاى.

موږ چې هر دریځ ونيسو، خپل اصول بايد تر پښو لاندې نه کړو!

مـوږ چـې هـر تحليل کـوو، بايد د خپلو منل شـویو ليدلوریـو او د خپلو 

اصولـو او اهدافـو په چوکاټ کـې يې وکړو! 

کـه غـواړو چـې پـه ټولنـه کـې رول ولـرو او خلکـو تـه خدمـت وکـړو، د 

نـورو د تقليـد او پیـروۍ پـر ځـاي بايـد پخپلـه تخلیـق او نوښـت وکړو، 

د حوادثـو پـه لکـۍ پسـې لاس وانـه چـوو، مخکښ واوسـو او نوښـتګره 

طرحـه وړانـدې کړو! 

د ملـي دیموکراتـو او پرمختـګ غوښـتونکو ځواکونـو دنـده لـه اوسـني 

حکومـت څخـه ننګـه او يـا طالبانـي افـکارو ملاتـړ نـه دی، بلکـې لـه 

وضعيـت څخـه پـه اسـتفاده د خپلو ارزښـتونو او اصولو تبليـغ او د هغو 

د موفقيـت لـه پـاره عملـي کار دی. 

ملـي، دیموکراتـو، مترقـي او د خلکـو د خدمت تږیو روڼ انـډو ته لازمه 

ده چـې خپـل ځانګـړی الترناتيف جوړ کړي تر څو د سـولې په پروسـه 

او راتلونکـي کـې د خلکـو په خدمت کې مناسـب او اړين رول ولوبولى 

شي!

 نور محمد غفوري

د اداري فساد لاملـونه
او د مخنیوي لارې چارې

اداري فسـاد د ګټـې ترلاسـه کولـو لپـاره د صلاحیـت لروونکـو چارواکـو 

او مامورینـو لـه خـوا لـه خپلـو واکونـو نـاوړه اسـتفادې تـه ویـل کېـږي. د 

اداري فسـاد مفهـوم تـه په پام سـره، دا پوښـتنه مطرح کېـږي چې ددغه 

فسـاد لاملونـه څـه دي؟ دغـې پوښـتنې ته په ځـواب کې د اداري فسـاد 

لاملونـه پـه دې ډول بیانوو:

۱ـ سیاسـي لامـل: د فسـاد د ودې او پراختیـا ترټولـو مهـم عامـل چې په 

نړیوالـه ټولنـه کـې تـر یـوه بریـده لیـدل کېـږي د فسـاد سیاسـي عامـل 

دی. پـه ترسـره شـویو څېړنـو پـه تېـره بیـا د ادارې پـه اړه ارزونـو کـې 

پـه هېوادونـو کـې فسـاد تـر ډېـره سیاسـي عوامـل لـري؛ لکـه د لوړپـوړو 

مدیرانو فسـاد، د سـرغړوونکو مدیرانو د خوندیتوب او له سـزا د ژغورنې 

لپـاره یـې هڅـې. دا د فسـاد د زیاتوالـي عوامل دي. هغه مهـال دا لامل 

زیاتېـږي چـې فاسـد وګـړي کنټرولوونکـي او څاروونکـي وي او لوړپوړي 

مدیـران پـه ګونـدي، سیاسـي او شـخصي مسـایلو بوخت دي. لـه ادارې 

پـر  بنسـټونو  ددغـو  او  نـه خپلواکـي  قـوې  قضاییـه  لکـه  بهـر څارونکـو 

لوړپـوړو مدیرانـو د نفـوذ اعمالـول، د واکمنـو او ولسـي ځـواک ترمنـځ 

د واټـن رامنځتـه کېـدل او د لوړپـوړو مدیرانـو پـر کړنـو د ولسـي څارنـې 

نشـتوالی هـم د فسـاد لاملونـه ګڼـل کېږي. دا ټـول ثابتوي چې د فسـاد 

پـه وده کـې سیاسـي لامـل ترټولـو مهـم رول لـري. د لوړپـوړو مدیرانو د 

غیرموجـه ګوښـه کولـو پـه وړاندې خوندیتـوب، د پيـاوړو ګوندونو د ودې 

او د رڼـو ټاکنـو لپـاره زمینه برابـرول او په انتخاباتو کـې د خلکو د ګډون 

زیاتوالـی، قانـون جوړونـه او څارنـه، له نسـبي څخه ګوندي تناسـب ته د 

ټاکنیـز نظـام بدلـون، د پارلمـان پـه وړانـدې د حکومـت مسـوولیت او په 

اداري او مدیریتـي موردونـو کې پر سیاسـي مسـوولیت سـربېره د عدلي 

مسـوولیت لـرل د سیاسـي فسـاد لـه کمښـت سـره مرسـته کوي.

۲ـ کلتـوري لاملونـه: د فسـاد پـه وده کـې یـو اغېزنـاک لامـل عمومـي 

کلتـور دی. پـر ټولنـه واکمـن ازرښـتونه او ناخوالـې لکـه لـوړ لګښـت، 

مادیـات پالنـه، د قناعـت نشـتوالی، ناسـالم رقابت، ناسـمه سـیالي او تر 

ټولـو مهـم فحشـا پـه ټولنـه کـې د فسـاد د ودې لامـل کېـږي.

۳ـ مدیریتـي لاملونـه: پـه مدیریتـي برخـه کـې د فسـاد لاملونـه لکـه د 

کاري خوندیتـوب نشـتوالی، د کارکوونکـو کـم معـاش، د کارکوونکـو پـه 

حقوقـو او امتیازاتـو کـې د عدالـت نه رعایتـول، د کارکوونکو د معاشـونو 

ځنـډول، د ځینـو کارکوونکـو لـه سـرغړونو سـترګې پټـول، د کارکوونکو 

لـه خـوا توپیـر کـول د ښـاروالیو،  او د مدیرانـو  ترمنـځ توپیـري چلنـد 

تدارکاتو، لوجسـتیک او عوایدو په شـان بنسـټونو کې د جرمونو او فسـاد 

زیاتوالی. د منظم اداري سیسـتم تعریف، د ادارې کارندوالی، د قضاییه 

قـوې پـه تشـکیلاتو کې د منظم سیسـتم رامنځتـه کـول، د مدیرانو لپاره 

د ګمارنـو معیارونـو لـوړول او د کاري خوندیتـوب د معیارونـو برابـرول د 

مدیریتـي لاملونـو لـه لیـرې کولو سـره مرسـته کولای شـي.

۴ـ ټولنیـز لاملونـه: بـې سـوادي، د پوسـتونو انحصـاري کېـدل، د وړتیـا 

نشـتوالی، د ځینـو بنسـټونو جرمـي کېـدل، پـه دولتـي سـازمانونو کې د 

کارکوونکـو نـه ونـډه، په ګمارنو کـې نه روڼتیـا او د تحصیلي او تخصصي 

څانګـې اړونـد د وګـړو نـه ګمـارل هغه ټولنیـز عوامل دي چې د فسـاد د 

پراختیـا لامـل کېٌږي.

د مسـلکي سـواد لوړوالـی، د څانګـو تخصصـي کېـدل او لـه منځنـۍ تـر 

لیسـانس درجې د تحصیلي څانګو بېلول، د تحصیل پربنسـټ ګمارنې، 

پـه اړونـده برخـه کـې د تخصـص او وړتیـا لـرل، د زده کـړو د کیفیـت 

لـوړول او پـه ټولـو تحصیلـي برخـو کـې د مدیریتـي سیسـتم جـوړول د 

فسـاد رامنځتـه کوونکـو علتونـو لـه کمولـو سـره مرسـته کوي.

۵ـ اقتصـادي عوامـل: د اقتصـادي عدالـت نشـتوالی، پـه ټولنـه کـې د 

شـتمنیو او امکاناتـو د عادلانـه وېـش نـه شـتون، د عوایـدو نـه انـډول، 

پـه بازارونـو کـې د بیـو لـه لوړېـدو سـره سـم د عوایـدو نـه برابرېـدل، لوړ 

لګښـتونه، د اقتصادي ثبات نشـتوالی، اقتصادي او ټولنیزې سـتونزې او 

د خلکـو د پېـر ځـواک کمښـت هغـه اقتصـادي لاملونـه دي چې د فسـاد 

لـه پراختیـا سـره مرسـته کوي.

د وارداتـي او صادراتـي تعرفـو ترمنـځ د انډول برابـرول، د ګمرکي تعرفو 

لګـول، د راکـړې ورکـړې کچـه او سیاسـي رابطـه، پـه بازارونو کـې د بیو 

پـر بنسـټ د عوایـدو برابـرول، لـه اداري حقونـو د کار د حقونـو بېلـول، 

د ګمارنـې معیارونـو برابـرول لکـه تقاعـد، رخصتـي، کاري خوندیتـوب، 

د ناقانونـه ایسـتلو لپـاره لـوړ لګښـت ورکـول، پـه خصوصـي برخـه کـې 

محاکمـو او عدالـت تـه لاسرسـی د اقتصـادي عواملـو پـه برخـه کـې د 

فسـاد لـه کمښـت سـره مرسـته کولای شـي.

۶ـ حقوقـي لاملونـه: د قانـون نـه روڼتیـا، پـر قانـون د آمرانـه سپارښـتنو 

لـوړ ګڼـل، د رڼـو اداري قوانینـو نشـتوالی، د سـتندردونو نـه روڼتیـا، لـه 

اړتیـا زیـات حکومتـي مقـررات، لـه اړتیـا پرتـه د پـروژې پـه توګـه قانـون 

جوړونـه، د قانـون جوړوونکـو نه مسـلکي والی، په یوه موضـوع کې د څو 

ډول ډول قوانینـو وضـع کـول، د ټولنې د شـرایطو خـلاف قانون جوړونه 

او لـه نـورو هېوادونـو کاپـي کـول، د قانـون پـه پلـي کوونکـو کـې د لازم 

درک نشـتوالی او اداري قوانینـو تـه نـه پاملرنـه لـه حقوقي پلوه د فسـاد 

د پراختیـا لامـل کېږي.  

د قانـون د واکمنـۍ اصـل، د قانـون پـه وړانـدې د دولـت لـه مشـره د 

ښـوونځي تـر سـاتونکي او عـادي وګړو د ټولـو برابـري، د ځانګړي اداري 

سیسـتم جـوړول، د قانـون جوړونکو د مسـلکي پوهې زیاتوالـی، د قانون 

د پلـي کوونکـو د حقوقـي پوهـې زیاتوالی، د قانون جوړونـې د پروژه یي 

کېـدو مخنیـوی او قانـون د متـن روڼتیـا د حقوقـي فسـاد پـه کمولـو کې 

مرسـته کوي.

۷ـ اداري لاملونـه: نامناسـب او غیـر ضـروري تشـکیلات او جوړښـتونه، 

لـوي او ناانډولـه تشـکیلات، څـو مدیـران او یـو کارپـوه او یـو سـلاکار، 

ناسـالمه اداري وده او پـه اداره کـې د معاشـونو او امتیازاتـو غیرمعیـاري 

لـوړول د فسـاد اداري لاملونـه ګڼـل کېـږي. له بـده مرغه کابو ۹۸ سـلنه 

دا لاملونـه د افغانسـتان پـه دولـت کـې موجـود دي. 

 لیکنه: شفیق الله سیغاني

 ژباړه: م. ظ. صمیم 

له پاکستان سره د را روانو لوبو د ترسراوي په تړاو، په افغانستان کې د 

ټولنیزو رسینو  ځينو کاروونکو غبرګون ښودلی دی. ځینو کاروونکو ویلي، 

چې روان وضعیت ته په کتو دې له پاکستان سره دغه لوبې نه کېږي، 

خو ځينو بیا ویلي، چې دا لوبې باید وشي، ځکه دا د کرېکټ نړیوالې 

شورا پلان کړې دي او که و نه شي، زیان یې افغان ملي لوبډلې ته اوړي.

د افغانستان کرېکټ بورډ اعلان وکړ، چې افغان لوبډله به د پاکستان پر 

وړاندې را روانو لوبو کې ګډون وکړي.

 د کرېکټ بورډ چارواکو د روان کال د زمري په شپاړسمه، د پاکستان په 

وړاندې له ملي لوبډلې سره غونډه کړې وه.

کرېکټ بورډ وايي، د افغانستان کرېکټ ملي لوبډله به په نږدې راتلونکي 

موخه  په  چمتووالي  غوره  لا  د  ته  لوبلړۍ  وړاندې  په  پاکستان  د  کې 

سریلانکا ته لاړه شي.

ځینو  دی.  ښودلی  غبرګون  کاروونکو  رسینو  ټولنیزو  د  ته  اعلان  دغه 

کاروونکو ویلي، چې روان وضعیت ته په کتو دې له پاکستان سره لوبې 

نه کېږي، خو ځينو بیا ویلي، چې دا لوبې باید وشي، ځکه دا لوبې د 

افغان ملي  یې  تاوان  نه شي،  و  او که  نړیوالې شورا پلان کړې  کرېکټ 

لوبډلې ته اوړي.

لوبو  د  سره  پاکستان  له  کې  شرایطو  اوسنیو  په  چې  خپلواک  شفیقې 

مخالفه ده، پر خپله فیسبوکپاڼه لیکلي، موږ له نړۍ غواړو چې پاکستان 

تحریم کړي خو خپله بیا ورسره د کرېکټ سیالي کوو؟ نوموړې زیاته کړې 

ده: »نورې ټولې ناخوالې یوې خوا ته آن سلسله مو سترګو ته درېږي...؟ 

که دا ستاسې د کورنۍ کومه نجلۍ وه، بیا هم تللئ او لوبې مو کولې؟«

د فیسبوک ځینو نورو کاروونکو هم ویلي، چې په اوسینو شرایطو کې ملي 

ګټې مهمې دي او له پاکستان سره دغه لوبلړۍ د هېواد روان وضعیت 

ته په کتو باید ونشي.

همدارنګه بهیج عثماني هم چې د دغو لوبو مخالف دی لیکلي، دا وخت 

لومړی  خبره،  په  نوموړي  د  دی.  نه  لوبو  د  کرېکټ  د  سره  پاکستان  له 

دې افغان حکومت دا لوبې لغوه کړي او که دا کار نه کوي، ښه ده چې 

د افغانستان کرېکټ ملي لوبډلې لوبغاړي دې له لوبېدو ډډه وکړي. د 

هغه په باور، د ملي لوبډلې د لوبغاړو دغه ډول اعلان به په ټوله نړۍ کې 

ګټه  ورکړي چې سیاسي  فرصت  به  ته  افغان حکومت  او  وکړي  انګازې 

ترې واخلي.

ځينو نورو بیا ویلي، چې د کرېکټ له نړیوالې شورا دې ډلییزه غوښتنه 

وشي، چې د کرېکټ دغه لوبې لغوه کړي، له دې سره به نړۍ پوه شي، 

د  افغانستان  د  ټیټ  شان  توپ  اچونکی  چټک  مشهور  اسټرالیا  د 

کرېکټ ملي لوبډلې د توپ اچونې روزونکي په توګه وټاکل شو.

د افغانستان کرېکټ بورډ د زمري پر نهمه اعلان وکړ، چې د اسټرالیا 

پخوانی ښي لاسی چټک توپ  اچونکی شان ویلیم ټيټ د افغانستان 

کرېکټ ملي لوبډلې د توپ اچونې برخې د روزونکي په توګه وټاکل 

شو.

کرېکټ بورډ ویلي، شان ټیټ په اسټرالیا سربېره د هندوستان په غوره 

لیګ )IPL( کې له راجستان رایلز، د بنګله دیش په غوره لیګ کې له 

چیټاګانګ کینګز او ګڼو نورو لوبډلو سره لوبې کړې دي.

همدارنګه نوموړی د اسټرالیا لپاره هغه لوبغاړی دی چې د ۲۰۰۷م 

کال پنځوس اوریزه نړیوال جام کې یې اسټرالیا ته په اتلولۍ ترلاسه 

کولو کې مهم رول ولوباوه او په یادو سیالیو کې یې ۲۳ ویکټې ترلاسه 

کړې. ټیټ همدا راز د نړۍ یو تر ټولو چټکو توپ اچونکو څخه دی. 

نوموړی د نړۍ دویم چټک توپ اچونکی دی چې آن د ۱۶۰ کیلو 

مټره پر ساعت چټکتیا سره یې هم توپ اچونه کړې ده.

لوبو کې ۶۲، په ۲۱  یو ورځنیو  نړیوالو  لپاره په ۳۵  هغه د اسټرالیا 

نړیوالو شل اوریزه لوبو کې ۲۸ او په درې ټېسټ لوبو کې یې پنځه 

ویکټې ترلاسه کړې دي.

نوموړي له دې مخکې د روزنې په برخه کې د اسټرالیا د داخلي لوبو 

ترڅنګ د نورو هېوادونو په تجارتي لوبو کې هم د روزونکي په توګه 

دنده ترسره کړې، چې اوس مهال د افغانستان ملي لوبډلې سره د 

توپ اچونې د روزونکي په توګه یو ځای شو.

لپاره  لوبډلې  د  راهیسې  پخوا  له  لوبډله  ملي  کرېکټ  افغانستان  د 

د چټکې توپ  اچونې په برخه کې د روزونکي په لټه ده. ډېر کله پر 

کرېکټ بورډ په دې هکله نیوکې هم شوې دي.

چې افغانان په څومره لویه کچه له پاکستان څخه نفرت لري.

د  سره  پاکستان  له  ویلي،  کاروونکو  ځینو  رسنیو  ټولنیزو  د  خوا  بلې  له 

کرېکټ دغه لوبې دې وشي، ځکه د دغو لوبو د نه ترسراوي زیان یوازې 

د سیاست  باید  کرېکټ  اند،  په  د دوی  ته رسېږي.  لوبډلې  ملي  افغان 

ښکار نه شي. هغوی وايي، که څوک لږ هم د دغو لوبو په ارزښت پوه وي، 

و به نه وایي چې دا لوبې دې لغوه شي.

له  که  ویلي،  موافق دي  ترسره کېدو سره  له  لوبو  د دغو  نور چې  ځینو 

پاکستان سره دا لوبلړۍ لغوه شي، دا به په لوی لاس پاکستان ته بریا 

ورکړي. د هغوی په باور، پکار ده افغان ملي لوبډله په دې لوبو کې ښه 

کارکردګي وښیي او بریا ترلاسه کړي.

له پاکستان سره دا درې لوبې د کرېکټ نړيوالې شورا له خوا پلان شوې 

او د ۲۰۲۳ یو ورځنیو لوبو نړیوال جام ته د مخامخ ورتګ لپاره کېږي. 

افغانستان اوس مهال درې لوبې کړي، درې واړه یې ګټلي دي او ۳۰ 

لغوه کړي، ښايي  دا سریز  پاکستان سره  له  افغانستان  که  لري.  پاینټه 

ورکړل  نومرې  ټولې دېرش  له خوا  نړیوالې شورا  د کرېکټ  ته  پاکستان 

شي یا دا نومرې دواړو ته په مساوي توګه ووېشي.

د یادونې وړ ده، چې په دې وروستیو کې د ټولنیزو رسنیو ځينو کاروونکو 

د )Pakistan_Sanction#( هشتک په کارولو سره د پاکستان د تحریم 

غوښتنه کوي او په افغانستان کې د روانو ناخوالو پړه پر دغه هېواد اچوي.

 وحید الله هوتک

 ۸صبح پښتو مجله

له پاکستان سره د کرېکټ
لـوبـو په تړاو غبـرګونـونه

شان ټیټ د افغانستان کرېکټ ملي لوبډلې 
د توپ اچونې روزونکی وټاکل شو

د رسنیو دوه نور ستوري هم پرېوتل او د رسنیو کورنۍ یې ویرجنه کړه.

د حکومت د رسنیو مرکز رییس دواخان مینه پال او د ۸صبح مخکینی خبریال او د پکتیا غږ راډیو 

مسوول طوفان عمري په کابل کې ترور شول.

عکسونه خبرې لري

د کډوالو او راستنېدونکو چارو وزارت د مالوماتو له مخې، یوازې په 

تېرو پینځو میاشتو کې ۵۷ زره کورنۍ د طالبانو له لوري د جګړو د 

زیاتېدو په پایله بېځایه شوې دي. په کابل کې زرګونه دغه بېځایه 

شوې کورنۍ بیړنیو مرستو ته اړتیا لري.


